
Paulo remimombe'ukwe _
Corinto teta mygwa pegwara 1

primeira epistola de Paulo aos corintios

Paulo ohai kwatia nhe'é Corinto tetd mygwa
kwéry-pe
1-3 Hesu Cristo reroviaha, Nhandejary remiendi
gwe'yi kweryrd, gwemimomarangatura, Corinto
tetd-my peiko va'e, opa-rupi Hesu Cristo réry
renoiha gwive va'e ave. Xe, Paulo amondo uka-
ta peé-my xe nhe'd. Xe, nhande re'yi SOstenes
ndive, oromondo uka-ta ore nhe'é¢ peé-my gwara.
Kwatia-rehe oromoimba-ta ore nhe'é peé-my.
Tapende rovasa katu Nhandejary Nhande Ru va'e
pende rexakwaa rei hagwa, pene mbopy'agwapy
hagwa. Tapende rexakwaa katu Nhandejary Hesu
Cristo ave. Xe, Paulo, Hesu Cristo remimondo voi
xe. Nhandejary xe rendi va'ekwe aiko hagwa
hemimondora. Hemimbota-rupi aiko Hesu Cristo

remimondora.
4 Ha xe mandu'a meme pende-rehe anhomon-

geta jave Nhandejary ndive. “Atima pora nde-vy”
ha'e Nhandejary-pe. “Erehovasa pora-ma Corinto
pygwa kwéry-pe. Upéa-rehe atima pord nde-vy”
ha'e Nhandejary-pe pende-rehe.

Hesu  reroviaha va'e-rehe  Nhandejdry
onhangareko pora
5 Pe€ petel tel pejerovia-ma Hesu Cristo-rehe.
Upéa-gwi onhangareko pord pora pende-rehe
Nhandejary. Peiko-ma peteixa Hesu Cristo ndive.

Indive meme-ma peiko. Upéa-gwi ome'é meme-
ma peé-my opa pene remikotevé. Pene mbopy'a
kyre'y.  Petel tel-pe pene arandurd ome'€-ma
peé-my, pene nhe'd ngatu pordrd ave ome'é
peé-my pemombeu pord hagwd anhetegwa
nhe'¢, Nhandejary Hesu Cristo rehegwa nhe'é
pemombe'u pordve rdve hagwa.

6 Peikwaa porad-ma Cristo rehegwa nhe'd.
Pejerovia-ma hese-gwi inhe'8-rupi peiko-ma
ra'e. 7 Upéa-gwi Nhandejary Nhe'¢ Marangatu
tee va'e ome'é-ma peé-my entéro mba'e ha'e
ogwereko ome'é hagwd nhande-vy. Perekopa-
ma ra'e hemime'égwe kwéry. Ha upe jave peha'ard
Nhandejary Hesu Cristo ou jevy hagwa 6ra. 8 Upe
va'e ary-py peha'ard jave pene mombaraete meme
va'erd Nhandejary. Upéa-gwi Hesu Cristo ogwahé-
ma ramo ojehexa uka-vy “Nde py'a poti-ma” he'i
va'era petel tel-pe peé-my.

9 He'i hagwe meme Nhandejary ojapo. Onhe'é-
gwi ova e'y va'e voi Nhandejary. Ha'e pene rendi
va'ekwe peiko hagwa petei heko pora-rupi ta'yry
Hesu Cristondive. Nhandejary tee voi Hesu Cristo.

Peteixa tapeiko
(Rm15.5; Ef4.3)

10-11 Tapehendu pord mani xe nhe'é, xe re'yi
kwéry Hesu reroviaha va'e kwéry. Pene rerakwa
vai nipo ra'e. Ogwahé-ma xe-vy pene mombe'uha.
Pejoavy avy-ma nipo ra'e onhondive. Cloe re'yi
kwéry omombe'u kuri xe-vy: “Corinto tetad-my
oiko va'e kwéry Hesu reroviaha va'e ndoiko
pordiry onhondive”. Aipo he'i kuri pene rerakwa

mombe'u-vy. Pene rerakwa ahendu-gwi ajerure-
ta peé-my pejohayhu rei hagwa peiko pord meme
hagwa onhondive. Nhandejary Hesu Cristo réry-
py ajerure peé-my anive hagwa penhonhe'é mbo-
jevy jevy. Taperojoja kena onhondive pene nhe'é.
Peteixa pereko pora kena pende reko pora onhon-
dive. Penhomongeta ramo ojojurupypa kena pel.
Petel-rupi meme pereko kena pene nhe'€ pora.

12 Amombe'u jevy-ta peé-my pene rerakwad
ahendu kuri. Penhe'é rei ra'e pene mbo'eha
kwéry-rehe. Gwi onhe'é rei va'e xe-rehe he'i “Ore

orohenduse Paulo remimombeu mante” he'i
Gwi outro “Ore orohenduse Apolo remimombe'u

mante” he'i Apolo-rehe. Gwi outro “Ore

orohenduse Pedro remimombe'u mante” he'i
Pedro-rehe. Gwi outro “Ore orohenduse Cristo
remimombe'u mante” he'i Cristo-rehe. Upéixa

penhonhe'é mbojevy jevy rei ra'e ore-rehe.
13 Naipordi voi upe pene nhe'¢ pene mbo'eha
kwéry-rehe. Pemopetei katu pene nhe'é peiko
pord hagwa.

Okurusu-rehe omano va'e ndaha'éi xe. Hesu
Cristo mate omano okurusu-rehe nhande re-
sende hagwd. Ndaha'éi xe réry-py araka'e pen-
hemongarai uka. Hesu Cristo réry-py ae araka'e
penhemongarai uka. Anive inhe'€ mombe'uha-
rehe aipo-rami peje. Nipordi penhe'é ore-rehe.
14-15 “Paulo xe mongarai va'ekwe ajerovia hagwa
hese.” Ani upéixa peje xe-rehe. Ndahetai xe
remimongarai va'e oI pene pa'i-my. Upéa-rehe
avy'a ndaikatui avave he'i “Xe Paulo rehegwa”.
Crispo-pe amongarai va'ekwe, Gaio-pe ave amon-
garai va'ekwe. 16 Xe mandu'a ave Estéfanas-

rehe. Amongarai va'ekwe ixupe, hoga pygwa
ndive. Upe rire ndaipori para'e ambue amongarai
va'ekwe. Naxe mandu'avéiry mbovy nipo amon-
garai va'ekwe. 17 Ndaha'éi aporomongarai hagwa
xe mondo va'ekwe Hesu Cristo. “Inharandu eterei
va'e nhe'é xe rehegwa nhe'é ani ereiporu rei tei

xe mombe'u-vy” he'i xe-vy. “Iporave koixa ere ara
xe-rehe: Hesu Cristo omano okurusugwasu-rehe
nhane resende hagwa. Upéixa ere-ta xe mombe'u-
vy enterove-pe” he'i Xxe-vy. “Ha inharandu eterei
va'e nhe'é ereiporu ramo ne rendu va'e kwéry
naimandu'avéi ard ne nhe'égwe-rehe. He'l joty
ara nde-rehe, ha'e inharanduve voi, he'i ara nde-
rehe, ha xe rehegwa nhe'é-rehe naimandu'avéi
ard.” Upéixa he'i xe mondo-vy Hesu Cristo.

Paulo omombe'u ma'erd-gwi Hesu omano

va'ekwe .
18 Nhahendu-ma ramo Hesu Cristo rehegwa

nhe'é, ja'e nhande py'apy-py: “Hesu Cristo omano
xe resende hagwd. Nhandejary omboyke-ma
Xeéhegwi Xe rembiapo vaikwe. Ta'yry Hesu Cristo
ombou-ma omano hagwa xe resende hagwa.
Aipo niko hese jajerovia va'e ja'e. Ipu'aka voi
nhande-vy Hesu rehegwa nhe'é.

O1 ae heta Hesu rehegwa nhe'e¢ nohendu kwaai
va'e. Umi ohasa asy va'e renda-py oho va'era.
Ohendu-ma ramo Hesu Cristo rehegwa nhe'g,
ndopo he'i: “Ma'erd-gwi omano? Omano rei nipo
ra'e. Ndoikovéi voi” he'i mo'a va'erd Hesu Cristo-
rehe. 19 Nhandejary ohai uka va'ekwe:

“Inhakd pord-gwi inharandu va'e, nahi'arandu
teéi  vol. Amokanhy-ta  ixugwi
hi'arandukwe. Ha yvy arigwa-rehe

oikwaa pora va'e, nahi'arandu teéi vyteri.
Hembigwaakwe ambohesardi-ta ixupe.
Ndovaléi ard ixupe.”™

Upéixa he'i Nhandejary.

20 Nhane arandu mbyky nhande kwéry.
Ndaha'éi Nhandejary-rami. Nhandejary arandu
ipukuve nhane arandu-gwi. Ha nhane arandu
mbyky-rehe ndajeheko arupityi Nhandejary-
pe. Ko'a pygwa hekomombe'uhaty ndikatui
omombe'u Nhandejary-pe ha'e oikwaave hagwa
mo'd. Ndaipori Nhandejary yke-rehe hi'aranduve
va'e. Inharandu mbyky va'e meme mate ol
Ndaipori ave Nhandejary renonde-py nhe'é
oiporu pord va'e* 21 Ha'e anho mate voi
inharandu tee va'e. Hi'arandu tee-gwi ndohejai
ko yvy arigwa arandu anho ogwereko va'e
ohekoarupity hagwa ixupe. Ha'e ojekwaa ukase
mate onhe'd mombe'uha renduhaty kwéry-pe.
Omombe'u uka ramo, itavy va'e nhe'é-rami ramo
jepe, heroviaha kwéry-pe mate oresende va'era
Nhandejary.

22-23 Ha ore ae katu oromombe'u meme inhe'g.
O1 umi ohendu va'e ogwerovia va'e ave ixupe. O1
ave umi ndogwerovidi va'e inhe'é. “Itavy voi” he'l
mo'a ore-rehe.

Upéixa voi judeu kwéry ndogweroviaséi voi
Ixupe. “Yvay- gw1 hexapyra-rupi eremba’ apo ramo
arovia-ma voi” he'i rei. Ha umi judeu e'y kwéry
ave ndogweroviaséi ave. Ho'arandurad oikwaa

seve seve hikwai. .
Ha ore katu, Hesu rehegwa nhe'd@ mate

oromombe'u. “Hesu Cristo omano va'ekwe

* 1119 152914 1:20 Is44.25

kurusugwasu-rehe nhane rembiapo vaikwe
omboyke hagwa nhandéhegwi” ore oro'e meme
oromombe'u-vy.

Ohendu-ma ramo judeu kwéry umi ndog-
weroviai va'e he'i ore-vy: “Penhemonhandejary
rei Hesu Cristo-rehe. Ndovaléi ne nhe'é” he'i mo'a
ore-vy.

Ha ohendu-ma ramo judeu e'y va'e umi ndog-
weroviai va'e he'irei ave ore-vy: “Peé ko ndapeik-
wadiry voi mba'eve” he'i rei ave ore-vy.

24 Nhandejary rembiporavo va'e ae ohendu
kwaa inhe'd. Judeu kwéry gwigwa oi gwi oipo-
ravo va'e. Judeu e'y va'e kwéry gwigwa ave ol
gwi oiporavo va'e. Hembiporavo va'e ohendu
ramo ogwerovia. “Anhetegwa voi nipo ra'e” he'i
ogwerovia-vy. Ha upéixa, Cristo reko-rupi Nhan-
dejary ohexa uka gwembiporavo va'e kwéry-pe

ha'e huvixaha voi. Ha'e oaranduha ave ohexa uka
Hesu Cristo reko-rupi. Ha'e opu'akaha ave ohexa

uka Hesu Cristo reko-rupi hese ojerovia va'e-pe.

25 Ha ogwerovia e'y va'e aipo he'i rei hese:
“Ko'angaikangy Nhandejary” onhe'@ rei hese. Ha'e
ae imbaraeteve yvypory kwéry-gwi. Ipu'aka tee
va'e voi ko Nhandejary. Ha ogwerovia e'j va'e ae
onhe'érei hese. “Nhandejary ndoikwaai” aipo he'l
onhe'é rei-vy hese. Oikwaave ha'e yvypory kwéry-
gwi. Olkwaa paete va'e voi Nhandejary.

26 Tapene mandu'a pord kena xe re'yi kwéry,
Hesu reroviaha va'e kwéry, pende rekohakwe-
rehe, Nhandejary pene rendi hagwe-rehe.
Ndahetai pene pa'i mygwa-pe omomba'egwasu
araka'e yvypory kwéry. Ndahetai-rehe he'i araka'e
“Inharandu pord upe va'e.” Ndahetdi-rehe ave

he'i araka'e “Oiporu kwaa pord omba'e reta
reta upe va'e.” Ndahetdi ave ol yvypoOry ruvixa
re'yi pene pa'i-my. “Ipord voi” nonhe'€iry pende-
rehe hikwai Nhandejary pene rendi e'y mboyve.
27 Ha upéixa meme Nhandejary rembiporavo
kwéry. Ha'e oiporavo araka'e inharandu e'y
va'e-pe gwe'yi kwéryrd araka'e. Ha upéa-
rehe ombohekogwypyve va'erd inharanduve
va'e-pe. Oiporavo ave araka'e ikangy va'e-pe
gwe'yi kwéryrd. Ha upéa-rehe otl va'erd opyta-
vy imbaraete va'e. 28 QOiporavo ave yvypOry
nopendi-rehe va'e-pe gwe'yi kwéryrd. Oiporavo
ave onhe'é rei rei-rehe va'e-pe gwe'yi kweryra
ave. Oiporavo ave iporiahu va'e-pe gwe'yi
kweryra. “Ndovaléi voi upe va'e” he'i meme
kente kwéry Nhande]ary rembiporavo va'ekwe-
rehe. Ha upéixa-gwi oiporavo ixupe kwéry gwe y1
kweryrd omoti hagwd onhemoaranduve va'e
kwéry-pe. Upéixa oikwaa uka enterovéa-pe avave
0jéhegwi rei ndovaléi voi. 29 Ndaikatui avave
onhemomba'egwasu Nhandejary renonde-py.*

30 Ha peé katu, Nhandejary pene mopetei
araka'e Hesu Cristo ndive. Ha'e oiko jepe-

ma nhane arandu me'€ha, Hesu Cristo-rehe
nhane mopotimba Nhandejary. Hesu-rehe nhane

resende voi ko Nhandejary. Ijavegwa voi nhande.

Upéa-gwi nhane momarangatu. 31 Nanhande

py'agwasuvéiry nhandejéhegwi Nhandejary yke-

rehe nhai-vy. Upéa-rehe he'i:

“Oime ramo onhemomba'egwasuse va'e, ton-
hemomba'egwasu Nhandejary Hesu Cristo-

* 1:29 G16.14

rehe”™

he'i Nhandejary nhe'é kwatia-rehe ol va'e.

2

Hesu omano ramogware rehegwa nhe'é

15 “Hesu Cristo rehegwa nhe'® anho mante
amombe'u-ta ixupe kwéry” ha'e va'ekwe xejéupe
pende-rehe. “Mba'eve-rehe namombe'u mo'airy
upe-py” ha'e ave. “Nhande-rehe ha-py Hesu Cristo
omano va'ekwe okurusugwasu-rehe. Hesegwa
nhe'é meme mante xe amombe'use ixupe kwéry.”
Aipo ha'e-vy xejéupe agwahé va'ekwe pene renda-
py.

Ha pene ndive aime jave anhemomirive
va'ekwe pejeroviave hagwd Hesu Cristo-rehe.
Aime ramo upe-py anhemokangy ajepy'apy-
vy pende-rehe. Napombojerovia ukaséi xe
arandu-rupi rei. Hesu Cristo anho-rehe mate
apombojerovia ukase.  Upéixa-gwi ndaiporui
ko'dygwa arandu nhe'é amombe'u hagwd Hesu
rehegwa nhe'é€ peé-my.

Ha hesegwa nhe'é amombe'u jave Nhandejary
Nhe'é Marangatu tee va'e oiko ave xe ndive.
Ohexa uka pe€-my opu'akaha. Ha upéixa
ipu'akaha-rupi petel tel pejerovia-ma Hesu
Cristo-rehe. Ndaha'éi ko'dy rupigwa arandu-rupi
erejerovia hese. Nhandejary Nhe'é Marangatu tee
va'e pu'akaha-rupi erejerovia-ma hese.

Nhandejary ojekwaa uka va'erd nhande-vy
Nhe'é Marangatu tee va'e-rupi
(Jo 14.26; 16.13)

* 1:31 Jr9.24

69 Ha Nhe'® Marangatu tee va'e reko-rupi
oiko pord va'e-pe ambo'e ramo ae aiporu ard
hi'arandu tee va'e nhe'é. Upéa ndaha'éi ko'dygwa
arandu. Ndaiporu mo'di peé-my upéa arandu.
Ndaiporu mo'di ave mburuvixa arandukwe. Ha'e
kwéry opa-tama. Hi'arandu reheve opa va'era.
Ha ndovaléi ard ko'dygwa-pe mburuvixa-pe ave
hi'arandu hagwe. Ha'e kwéry ndoikwaai ave
Nhandejary arandu. Oikwaa e'J-gwi ohupi uka
va'ekwe kurusugwasu-rehe imoi-vy ojuka Hesu-
pe. Ha'eixagwa ndaipori. Ipu'aka marangatu tee

va'e voi Hesu. y _
Ha xe katu Nhandejary arandu-rupi amombe'u

aiko-vy.

Yma araka'e Nhandejary onhongatu araka'e
hi'arandu. Nomombe'ui gwembiapora avave-pe.
Ay ae katu gwembiporavo-pe omombe'u oaran-
duha Nhandejary. Ko yvy nhepyrii e'y mboyve
Nhandejary oikwaa ukase araka'e nhande-vy.
“Kurusu-rehe omano-ta xe ra'y. Hese ojerovia

va'e-pe aresenda-ta xe. Xe ra'y Hesu-rami
opyta hagwa ipoti. Upe xe rembiporavora-
me aikwaa uka-ta xe arandu.”

Upéixa he'l araka'e Nhandejary gwemi-

mombe'ura-rehe. Upéa-rehe omoi uka ave va'ekwe

kwatia-rehe ko nhe'é:

“Avave ndohexdi va'ekwe, nohendui va'ekwe,
mba'e ndojepy'a mongetai vyteri joty ave
Nhandejary rembiapo pord ixupe ohayhu
va'e kwéry pegward.”*

10 Upe Nhandejary oarandu onhongatu va'ekwe

ko'dy nhande jaikwaa-ma. Nhandejary Nhe'e

* 2:6-9 Is 64.4

Marangatu tee va'e oikwaa uka-ma nhande-vy.
Ha'e oikwaapa-ma Nhandejary py'apy ete-py ol
va'e jepe ave Nhe'@ Marangatu tee va'e oikwaapa-
ma joty.

11 Nhande yvypory, nhande py'apy pygwa
avave ndoikwadiry. Nhande ae petel tei jaikwaa
mba'e-rehe nhande py'apy-py nhanhemongeta.
Avave ndoikwadiry.  Upéixa ave Nhandejary.
Avave ndoikwadi mba'e ol ipy'apy ete-py.
Nhe'é Marangatu tee va'e mante oikwaa.
12 Ha Nhandejary ome'é-ma nhande-vy Nhe'é
Marangatu tee va'e opyta hagwa nhande py'apy-
py. Ha'e katu oikwaa uka nhande-vy mba'eixagwa
pa gwemime'dgwe. Ndaha'éi teko rei nhe'd
ko'dygwa ome'é nhande-vy. Nhe'd Marangatu
tee va'e katu Nhandejary ome'é-ma nhande-vy
nhane mbo'e hagwa.

13-15 Ore ae rei orejéhegwi ore arandu noro-
mombe'uiry. Nhe'@ Marangatu tee va'e ore mbo'e
va'ekwe mante oromombe'u jevy. Oromombe'u

ramo oi ohendu kwaa va'e. Of ave ohendu kwaa
e'y va'e. Ohendu kwaa va'e ogwereko-ma Nhe'é

Marangatu tee va'e opy'apy-py. Ha'e oikwaa uka
ixupe hi'arandurd ohendu pora hagwa, oikwaa
hagwd ave anhetegwa nhe'd. “Ipord voi koa”
he'i hagwa. “Mixi mate ovale upéa” he'l ave
hagwa. “Nipordi voi upéa” he'i ave hagwa ipy'apy-
py Nhe'@ Marangatu tee va'e omoarandu va'erd
ixupe.

Nhandejary rehegwa nhe'@ nohendu kwaai
va'e katu ndogwerekdi joty Nhe'® Marangatu
tee va'e opy'apy-py. Ndogwerekdi ave
hemime'égwe kwéry. Ndaixupe gwarai, ndoikwaai

ave mba'eixagwa pa upe va'e. Upéixa-gwi

Nhe'd@ Marangatu tee va'e ogwereko e'y va'e

ndohekojohu kwaairy Hesu reroviaha rembiapo-

rehe. Nhe'€ Marangatu tee va'e ogwereko va'e ae
ohekojohu kwaa opaixagwa.
16 A-rami he'i Nhandejary kwatia nhe'é:

“Avave ndoikwadiry Nhandejary py'a-py oi va'e.
Ndaipori ombo'e va'erd ixupe mba'eve-
rehe.”™

Upéixa he'i kwatia-rehe. Ha nhande katu, Nhe'é

Marangatu tee va'e oime-ma nhande py'apy-py.

Oiko-ma Cristo py'a nhande py'apy-py.

3
“Nhandejary remimbota erejapo ku'a ku'a-gwi
nerehendu kwadiinhe'é” he'i Paulo onhemonhe'é-vy
(Hb 5.11-13)

1 Nhandejary arandu nhe'¢ aiporuse mo'd
va'ekwe pene ndive, xe re'yi kwéry. Ha ndaikatui.
Napehendu kwaai vyteri inharandu ete va'e.
Nhe'é Marangatu tee va'e ndogwerekdi va'e-rami
peiko. Erejapose va'e rei erejapo. Nerehendu
kwadi vyteri inharandu tee va'e nhe'dé. 2 Are-ma
erejerovia Cristo-rehe ereiko-vy ha mitd okambu
ramo va'e veérami ereiko vyteri. Ndereikwadiry
vyteri Nhe'd8 Marangatu tee va'e nhe'd. Upéixa-
gwi ndikatiui amombe'u pord va'ekwe peé-my
Nhandejary nhe'@. Nhandejary remimbota
erejapo ku'a ku'a-gwi nerehendu kwaairy inhe'é.
Ndaikatui amombe'u vyteri peé-my heta hesegwa
nhe'é. 3 Pejapose va'e rei pejapo meme vyteri.

* 2:16 Is40.13

Pene rakate'y eterei peé-my gward-rehe, ha pende
rapixa oiko pordha-rehe pevy'are'y. Pende a'e e'y
0joehe. Pejoja’o ja'o rei peiko-vy. Upéixa peiko-
gwi oroikwaa nde rekoha vai. Erejapose va'e
rei erejapo-gwi. 4 Ha pene mbo'eha kwéry-rehe
ndaperojojairy pene nhe'é. O xe-rehe onhe'é rei
va'e “Paulo nhe'é@ mante ahenduse” he'irei. Olave
Apolo-rehe onhe'é@reiva'e. “Xe Apolo nhe'&@ mante
ahenduse” he'i rei jevy. Upéixa penhe'€ rei-gwi
pejapose va'e rei pejapo peiko-vy.

56 Ore remimombe'u-rupi ae pejerovia-ma
Nhandejary-rehe. Inhe'd@ oromombe'u va'ekwe
peé-my. Xe, Paulo, Apolo ave, oroiko Nhandejary
rembigwai ramo. Ay aiporu-ta kokwe rehegwa
nhe'e¢ ne moarandu hagwa mba'éixa pa oroiko.

Nhandejary kokwe jary-rami onhangareko
okokwe-rehe. Omohe'd gwemity onhoty va'ekwe.
Peé€ peiko ikokwe-rami. Ore oroiko hembigwai
ramo. Ikokwe-py vérami ore oromba'apo
oromombe'u peé-my Hesu Cristo rehegwa nhe'é.
Temity onhenhot{ va'ekwe-rami ave amombe'u
va'ekwe Hesu Cristo rehegwa nhe'dé peé-my.
Temitjgwe omohe'd va'ekwe-rami ave Apolo
omombe'u araka'e Hesu Cristo rehegwa nhe'é
peé-my. Ha Tupd Nhandejary katu omongakwaa
temitygwe. Upeixagwa ave peé. Nhandejary ae
katu pene moarandu araka'e pejerovia hagwa
Hesu Cristo-rehe.

7 Upéixa-rupi jaikwaa-ma onhoty va'e ndaha'éi
mba'eve. Omohe'd va'e ave ndaha'éi mba'eve.
Tupad Nhandejary mante omoingo kwaa va'e.
8 Onhoty va'e, omohe'd va'e ndive oiko peteixa.
Hembigwdai meme. Hepyra-rehe mate omba'apo.

Ha petel tei-pe ome'é ard hembiapo repykwe.
Omba'apo pord va'e-pe hetave ome'é ard hembi-
apo repykwe. Ha omba'apo ate'y va'e-pe miximi
mate ome'é ard hembiapo repykwe. ° Ore niko
“Xe irli” oro'e 0joehe. Nhandejary rembigwai
meme ko ore. Ha peé peiko ikokwe-rami. Hoga-
rami ave peiko ixupe. Ha'e nhande rereko pora.
10-11 Oga omopu'd va'erd rehegwa nhe'd aiporu-
ta apohekombo'e hagwa peé-my, peikwaa hagwa
mba'eixagwa pa nhande.

Oga omopu'd kwaa va'e onhepyrii hembiapo.
Upéixa ijekoha hagwa okyta. Ha'e-rami anhep-
yru va'ekwe Nhandejary rogard amombe'u ramo
peé-my Hesu Cristo rehegwa nhe'd@. Amombe'u
ramo va'ekwe pejerovia-ma hese. Nhandejary xe
moarandu-gwi apombojerovia uka va'ekwe Hesu

Cristo-rehe. Oga jepytahoha-rami Hesu Cristo
opyta. Ha'e mate Nhandejary omoi uka va'ekwe
nhande resendehard. Outro-rehe jajerovia ramo
nanhane resende mo'ai. Hesu Cristo mate nhane
resende tee va'era.

Okyta omol rire outro kwéry omopu'émba
12 Mbava'e oiporu-ta omoi hagwa Oga omopu'a
va'e 01poravo OI opa e'§ va'erd oiporu meme
O0ga omopu'd-vy. OI ouro ramigwa oiporu va'e.
Oi prata ramigwa oiporu va'e. Of ita hepy va'e
oiporuva'e. Opa e'y va'e meme oiporu 0ga porara
omopu'd hagwa.

Ol ave pya'e ogweru va'e oiporu va'e. Pya'e opa
jevy va'e 01poru meme Oga omopu d-vy. O1 yvyra
oiporuva'e. Oiave hogwe piruva'e 01poru va'e. O1
ave kapi'i oiporu va'e. Pya'e opa jevy va'e meme

oiporu dga hi'are e'y va'e omopu'a-vy.

13 Tatagwasu ou ramo ojekwaa ara 6ga omopu'd
va'e rembiapokwe. Ohapy va'erd para'e tapa
ndohapyi va'erd para'e gwoga ojapo va'ekwe
araka'e. Upéixa ave Hesu ou jevyha dary-py ojek-
waa ard petel tel-pe mba'eixagwa voi pa ojapo
araka'e gwemblapokwe 14 Tata ombogwe rire
upe 6ga ohapy e'y va'e ndokai-gwi opyta va'era
l]ary pe. Upelxa ave entéro Hesu Cristo remimbota
ojapo pord pord va'e. Nhandejary ome'8-ta ixupe
hembiapokwe repy. 15 Ha ombogwe rire tata,
ndaiporivéi-ma ramo Ogakwe, okaipa-ma ramo
hembiapokwe, ijary mba'eve ndogwerekovéi-ma
va'erd. Upéixa ave Hesu Cristo remimbota ojapo
ku'a ku'a va'e. Tata-rupi ohasa va'e-rami okan-
hymba va'erd ixugwi hembiapo repyragwe. Ixupe
mate oresende va'era.

16 Pene mandu'a kena pende reko-rehe. Pe§g,
Hesu reroviaha kwéry reko-rehe pene mandu'a
kena. Oiko-ma pende py'apy-py Nhe'é Marangatu
tee va'e. Upéixa-gwi he'l pende-rehe “Nhan-
dejary roga upe va'e” he'l. Imarangatu voi
Nhandejary roga. Upéixa-gwi Nhandejary roga
pende rekoha-rehe tapenhangareko pora katu
pendéjehe. 17 Nhandejary ombohasa asy ara gwoga
omongy'a va'e-pe, gwdga ohundi va'e-pe. Ha peé
peiko-ma Nhandejary roga-rami. Ha Nhandejary
roga ipoti marangatu va'e voi.*

Nhane arandu mbyky eterei ramogware
18-19 Ani tei erenhembotavy ndejéupe. Ani
erenhembotuvixa rei tel O ramo pene

* 317 1Co 6.19;2 Co 6.16

pa'i-my he'i va'e “Xe xe arandu voi, aikwaa
pord opaixagwa”’, gwi-rami oiko va'e-ma
onhemoarandu tee ra'anga rei oiko-vy. Teko
rei reko-rupi anho hi'arandu. Upéixa-gwi
omomba'egwasu rei oaranduha. Iporave
ixupe nopendi oaranduha-rehe oheka hagwa

Nhandejary remime'gwe arandu. Teko rei

arandu mate ogwereko va'e-rehe “Nahi'arandu

pordi” he'i Nhandejary. Yma omoi araka'e kwatia-
rehe he'i-vy:

“Teko rei arandu ogwereko-gwima
onhemomba'egwasu eterei mo'a
onhembotavy rei. Oarandu-rehe ojerovia
eterei-gwi hi'arandu omokanhy ard ixugwi
Nhandejary.”™

20He'i ave araka'e kwatia-rehe:

“Nhandejary oikwaa inharandu va'e ipy'apyete
pygwa. Omomba'egwasu rei oarandu, he'i
hese.”™

21-23 Upéixa-gwi ani penhemomba'egwasu tei
avave-rehe. Oiko-ma opamba'e nhane pytygwo
hagwd. Ani tel penhemomba'egwasu mba'eve
kente kwéry rembiapokwe-rehe. Nhandejary
onhangareko pord hagwd nhande-rehe ojapo
araka'e opamba'e nhane pytygwdhard. Héry-
py aiko-ma xe ave pene pytygwohara voi ave
niko xe. Apolo ave, Pedro ave oiko-ma ave pene
pytygwohard. Onhangareko pora meme pende-
rehe Nhandejary. Peikove va'erd para'e pemano
va'erd para'e ha'e onhangareko pord ave pende-
rehe. Pende reko renondera-py ave onhangareko

* 3:1819 6513 © 3:20 S194.11



1 CORINTIOS 4:1 xvi 1 CORINTIOS 4:5

pord ave pende-rehe. Ha'e omoingo opaixagwa
pende reko porédrad-rehe. Ha Cristo pende rereko
opogwy-py. Ha Nhandejary ogwereko jevy Cristo-
pe opogwy-py.

4

Nhandejary rembigwdi pord nosé mo'di inhe'e-
gwi

1 Pene mandu'a ramo ore-rehe, peje ae katu
kuri: “Ha'e Cristo rembigwai. Omombe'u va'ekwe
nhande-vy Nhandejary nhe'd. Cristo rehegwa
nhe'é Nhandejary reminhongatukwe ojekwaa-ma
nhande-vy. Upéa omombe'u-vy oiko tembigwai
ramo” peje ae katu kuri ore-rehe. Cristo rem-
bigwdi voi ore. 2 Ha tembigwai katu tekotevé oiko
ojary nhe'é-py. Tembigwai porad ramo nosé mo'ai
inhe'8-gwi. Oiko meme gwerekoha ojohu pora
hagwd hembiapokwe-rehe. Ijary anho mante
ojohu kwaa hese. 34 Upéixa-gwi oI ramo kente
“Ma'erd ojapo upéixa? Nipordi para'e” he'i va'e xe
rembiapokwe-rehe, ndajepy'apy mo'ai upe va'e-
rehe. Peé, “Ma'era Paulo ojapo upéixa? Hem-
biapo pord e'y para'e” peje ramo, mburuvixa
kente rembiapokwe-rehe omonhe'¢ va'ety jepe
aipo-rami oikwaase ramo xe-rehe, ndajepy'apy
mo'diry. Kente kwéry ndaxe johu kwaai ara. Xe-
ma, xXe py'apy-py ahendu kwaa jepe, ndaikwaai
joty ara xe py'a ete pygwa. Ndaikwaa teéiry xe
rembiapo-rehe “Ipora tee” “Naipordi para'e” ha'e
hagwa hese. Nhandejary anho mante ojohu kwaa
Xe py'apy ete pygwa-rehe xe reko rehegwara.
Hese anho mante xe mandu'a va'erd. 5 Upéixa



1 CORINTIOS 4:6 xvii 1 CORINTIOS 4:7

ramo ani peporandu rei avave rembiapokwe-
rehe pejohu hagwa hemblapo vaikwe. Nhan-
dejary ogwe]y jevy e'y peve ani peporandu rei
upe va'e-rehe. Ha'e mante ou-vy ombojekwaa
va'erd nhande py'a ete-py oi va'e gwive, nhande
py'a pota va'e gwive, nanhane mandu'avéi va'e
gwive, pytli gwy-py nhande rembiapo nhanhomi
va'ekwe gwive, nhande py'a-py onhemi oi va'e
gwive ombojekwaa-ma va'erd Nhandejary. Upe
ary-py enterovea-pe omombe'u ard hekokwe-rehe
hembiapokwe-rehe. Cristo reko-rupi oiko pora
va'ekwe-pe he'i ard Nhandejary: “Ereiko pora xe
renonde-py” he'i ard upe va'e-pe.

Eiko katu Nhandejary nhe'é-rupi

6 Ahai kuri xéjehe, Apolo-rehe ave. Upéa ajapo,
xe re'yi kwéry, pene pytygwd hagwda. Tapene
mandu'a katu ko xe nhe'é-rehe anive hagwa pene
mbo'ehary-rehe penhe'é rei. Ha'ese nde-vy, Ani
erehasa Nhandejary nhe'd. Eiko meme katu
inhe'8-rupi. Upe ohai uka va'ekwe nhe'é-rupi eiko
katu. Inhe'8-rupi peiko ramo napenhembotuvix-
aveéiry avave-pe. Ani peje avave-rehe “Iporave ko
va'e xe-vy”. Ani ave peje outro-rehe “Ndovaléi
upe va'e”. Ani pembojoavy tel pene nhe'é€ ixupe.
Naipordi voi upéa pende rekoha. Pembojoja
katu peteixa pene nhe'd. 7 Nhande kwéry jaiko
Nhandejary renonde-py. Hemimoingokwe meme
nhande. Ha pe& penhembotuvixa rei meme
pene mba'e-rehe, pende rekoha-rehe. Ma'era-gwi
tipo? Nipordivoiupéixa. Nhandejary remime'égwe
meme pereko. Ma'erd-gwi penhembotuvixa rei
hemime'8gwe-rehe? Anive tel upéixa peiko.

8 “Nhandejary nhe'®  mombe'uha-rehe
nanhaikotevéi-ma nhande” peje rei o0joupe.
“Jaikwaapa-ma hesegwa jaiko pord hagwa”
peje rei. “Nhandejary remime'é heta heta voi
jareko-ma” peje rei ave. “Nanhaikotevévéi-ma
Paulo-rehe” peje rei-ma peé. “Nanhaikotevévéi-

a” peje rei-ma ave Apolo-rehe. “Nhandejary
nhande Ruvixagwasu ndive nhande jaiko-ma
mburuvixagwasu ramo” peje rei ave. Ma'erd-gwi
tipo upéixa penhembotuvixa? Ore, pene mbo'eha
jepe, ne'ird vyteri oroiko mburuvixa ramo indive.
Peiko-ma ramo ra'e mburuvixagwasu ramo, ore
ave oroiko-ma ard ra'e. Upéixa ramo ra'e ore
orovy'avoiarara'e.

9Pende rekoha niporai reheve penhembotuvix-
asemo'a: ‘ CI‘lStO réry-py oroiko-gwi oroiko porave
enteroveéa-gwi” pe]e rei jave pendéjehe, ore katu
oroiko asy Cristo réry-py oroiko-gwi. Ore rereko
asy meme Hesu reroviaha e'y va'e kwéry. Nhan-
dejary remimbota-rupi para'e ore mbohasa asy
ha'e kwéry. Nhandejary ore moingo enterovéa
rekogwypyve. Enterovéa oma'é@ ma'é ore-rehe.
“Mbava'e nipo ojehu ard ixupe kwéry?” he'i-vy
ohexase va'e oma'é¢ ma'é ore-rehe. Kente kwéry
oma'é ore-rehe ore rexa hagwa. Yvay gwigwa
Nhandejary rembigwai kwéry ave oma'é ore-rehe.
Heko vai eterei va'e ojuka hagwéa hexahard om-
boaty hikwai. Upéixa ave randai oroiko enterove
ohexase mbava'e nipo ojehu ara ore-vy. 10 “Cristo-
rehe orojerovia-gwiore arandu porad” pejereijave
“Itavy voi” he'i meme ore-rehe. “Nahi'aranduvéi-
gwi ogwerova gwekoha Cristo-rehe. Itavy voi” he'i
ore-rehe. “Naimbaraetéi” he'i ave ore-rehe ore

rereko asy-vy. Ha peé katu “Ore mombaraete pora
Nhandejary opamba'e-rehe” peje rei pendéjehe.
11 Ore ae yma ete gwive orohasa asy voi. Ore
vare'a meme. Ore y'uhéi ave. Ituja-ma ave ore
ao. Ore nupd nupd oroiko-vy. Orova rova va'e
ore. Ore rdga e'y va'e voi ore. 12 Ore mokane'd
ne'd ore rembiapo ore rembi'urd-rehe. Onhe'é rei
rei ore-rehe ore joko-vy. “Tapenderovasa katu
Nhandejary” oro'e jepe ore joko va'e-pe. Ore
mbohasa asy ramo jepe ore orokiriri oroiko-vy.*
130re rogwaiti va'e onhe'g vai vai rei ramo ore-vy,
nhe'é pora jepe oroiporu oronhomongeta hagwa
hendive. Hesu reroviaha e'y va'e ndaija'éi ore-
rehe. Ore rereko mba'e rembyre ky'akwe ramo.
Ore rereko mba'e yty ramo upe va'e kwéry. Ha peé
katu pene mbotuvixase rei. Nipordi voi upe pende
rekoha.

Ttvy-rami Paulo onhemonhe'é

14 Kba ahai-ma peé-my peé xe ra'y kwéry
ramigwa-gwi.  Anhemonhe'é-ta peé-my. Xe
a'e voi pende-rehe. Upéixa-gwi napomotiséiry.
Anhemonhe'8se peé-my peiko pordve hagwa.

15 Pehendu ard para'e heta eta Cristo rape rexa
ukaha va'e pene mbo'eha kwéry. Oime joty peé-
my petel anho pende ru ramigwa pene mbo'eha.
Xe apyta peé-my pende ru-rami pene mbo'eha.
Yma va'ekwe amombe'u-ma ramo peé-my Hesu
Cristo rehegwa nhe'é pejerovia nipo Hesu-rehe
ra'e. Upéixa-gwi apyta pende ru-rami peé-my. Ha
pende ru-rami anhemonhe'é-ta pe€-my. 16 Tekoha
pora-rupi, Xe-rami, tapeiko.* 17 Pende rekoha

* 412 At183 T 4:16 1Co11.1;Fp 3.17

poradrd hagwa amondo kuri Timoteo oiko hagwa
pene pa'i-my. Ha'e opyta xe-vy Xe ra'y vérami
Nhandejary Hesu Cristo reko-rupi oiko pora-
gwi. Ahayhu voi ixupe. Ogwahé-ma ramo pene
renda-py omombe'u va'erd peé-my xe rekoha-rehe
mba'éixa pa aiko Hesu Cristo reko-rupi. No'd he'i
ard xe-rehe: “Anhetegwa voi omombe'u meme
Paulo” he'i ard xe-rehe. “Opa-rupi oho-vy Paulo
omombe'u meme Hesu Cristo rehegwa nhe'é” he'i

ard xe-rehe. _ .
18 Anive penhembotuvixa tel. “A-py ete ndou

mo'ai Paulo” peje rei. 19 Aha'ard mixi aha hagwa
pene renda-py. Hi'agwi-ma agwahé hagwa pende
ha-py. Nhandejary oipota ha'ary agwahé-ta upe-
py. Ndaxe aréi-ta.

Ogwahé-ma a-py onhembotuvixa va'e rerakwa.
Agwahé-ma ramo pende ha-py ahexa va'erd
teko rei-rupi oiko para'e terd Nhandejary
omombaraete ixupe para'e. 20 Oiko-ma ramo
Nhandejary nhande ruvixa ndaha'éiry va'erd
nhande juru-rupi rei nhanhe'd jaiko-vy.
Nhandejary ae nhane mombaraete va'erd
gwekoha-rupi nhande ave jaiko hagwa.

21Ndaxe rexaséi-ry para'e. Ma'era tipo? Petitipo
Xéhegwi? Peiporavo katu mba'éixa katu anhe'é-ta
pene ndive. Ndaperova mo'di ramo pende rekoha
anhemonhe'é pohyi va'erd peé-my. Ha perova
ramo pende rekoha agwahé va'erd pende ha-py
xe reko Kkiriri reheve apohayhu-vy. Peiporavo
katu mba'éixa katu anhe'é-ta. Perova katu pende
rekoha.

)

Hembiapovai eterei kwimba'e ramogware
(2Co2.5-11)

1 Ahendu kuripende rerakwa vai. “Teko vai-gwi
onhomongy'a reipetei Corinto pygwa” he'i. “Hesu
reroviaha va'e jepe omenda ambue mbue joty
oiko-vy gwu rembirekokwe-rehe” he'i omombe'u-
vy. Ivai eterei voi upéa. Nhandejary-rehe ojerovia
e'y va'e kwéry jepe upéixandojapo mo'ai.* 2Ha peé
katu, ma'erd-gwi penhembotuvixa ra'anga rei?
Iporave penhemboasy pende rapixa rekoha vai-
rehe. Tapemboyke pene pa'i-gwi upe hembiapo
vai eterei va'e anive ojogweroaty hagwa Hesu
reroviaha kwéry ndive, anive hagwa pemoirt
ixupe.

3 Hesu Cristo réry-py ha'e peé-my “Pemosé katu
upe va'e pene pa'l-gwi. Hembiapo vai eterei.
Ndikatuvéi opyta Hesu rerovia va'e kwéry pa'l-
my” ha'e-ma hese ko'a-gwi. 4 Hesu réry-rupi pe-
jogweroaty ramo upe-py, Hesu oiko pene ndive,
ipu'akaha reheve oiko pene ndive. Xe ave
amondo xe resa pejogweroaty ha-py peime ramo
upe-py. > Pemosé katu imondo-vy upe hembi-
apo vai ete va'e pene pa'li-gwi. “Satanas anhayg-
wasu nde rerekoseha-rami tande rereko” peje
katu ixupe. “Ha'e nde rete ogweroasy va'erd para'e
terd nde juka va'erd para'e ne rembiapo vai eterei-
rehe” peje pemondo-vy. Hekove onheresende
hagwa upe Hesu Cristo ou jevyha ary-py.

6-7 Ha peé katu nipordi voi penhembotuvixas-
eha. Mba'e tipo? Napene mandu'ai tipo nhande
re'yi kwéry he'i va'ekwe-rehe? “Miximi ramo jepe

* 5:1 Dt 22.30



1 CORINTIOS 5:8 xxii 1 CORINTIOS 5:10

mbojape mbovuha, pya'e joty ojehe'apa hese.”
Upe mbojape mbovuha-rami oiko hembiapo vai
va'e pene pa'i-my. Upéixa ramo pene rembiapo
vai ave va'era. Tapenhemopoti katu. Tapemopoti
katu pende rekoha. Upeixa ramo aretegwasu
mbojape pyahu imbovuha e'§pyre-rami peiko ara.
Ndaipori ard nde py'a-py ne mongy'ahara. Pende
rekoha poréa reheve mate peiko va'erd. Hesu-rehe
pejerovia-magwi pende rekoha pyahu-ma. Yma
aretegwasu ypy pdascoa-py ovexa ra'y omanoha-
rami Hesu omano-ma okurusu-rehe. Nhane
rekovia omano nhane rembiapo vaikwe omboyke
hagwa nhandéhegwi.* 8 Upéixa ramo nhane rem-
biapo vaikwe e'y reheve tekotevé nhane mandu'a
hese. Nhande py'a pora reheve mante ja'u va'era
mbojape'i uva rykwere ndive nhane mandu'a
hagwa Hesu-rehe. Upéixa-gwi ani pene mandu'a
tel Hesu-rehe pende poxy reheve pende rapixa-
rehe. Ani ave pende py'a vai tel ojoehe. An-
hetegwa nhe'é@ mate pereko ave. Tapende py'a poti
rei katu peiko-vy.*

9 Kwatia-rehe ahai va'ekwe xe remimondo peé-
my. Upe-py amombe'u peé-my ani hagwa pe-
moiri teko vai-rupi oiko va'e-pe. 19 Ndaha'éi Hesu
rerovia e'fha va'e kwéry-rehe ahai va'ekwe. Hesu

reroviaha va'ekwe-rehe ae ahai vaekwe anive
pem01ru 1xupe Hesu-rehe ndOJerov1a1 va'e kwéry

pa'li-rupi o opaixa rei oiko va'e. Oi teko vai-
rupi oiko va'e. Of ave imba'e reta reta ojéupe
gward oipotave tave eterei va'e kwéry, ol ave
oporomonda rei va'e, tupd ra'anga anga-rehe

* 5:67 £x12.19  5:8 Ex13.7; Dt 16.3

ojerovia va'e kwéry ave. Ndaha'éi upe va'e kwéry-
rehe ha'e va'ekwe ani hagwa peiko indive. Hesu
rerovia e'yha va'e pa'li-gwi pesése ramo tekotevé
pesé ko yvy-gwi. 11 Hesu reroviaha-rehe Hesu
re'yi-rehe ae ahai va'ekwe teko vai-rupi oiko ramo
ani eremoird ixupe. O ramo pene pa'ii-my hem-
biapo vai va'e, ani tel pemoirii ixupe. O1 para'e
teko vai-rupi oiko va'e. Anive tel pemoirii ixupe.
Oi para'e imba'e reta reta oipota eterei va'e. O1
para'e tupd ra'anga-pe omboete vyteri va'e. Oi
para’e onhe'é vai va'e gwapixa-pe ojoko va'e ave.
Oi para'e oka'u va'e ave. Oi para'e omonda va'e
ave. Anive tel pemoirii ixupe kwéry. Anive ave

pekaru tef indive.*

12-13 Namonhe'¢ mo'di Hesu reroviaha e'y va'e-
pe hembiapo vaikwe-rehe. Nipordi voi upéa ja-
japo ramo. Nhandejary ae ojohu ard hese. Ha'e
ae oikwaa “Ne rembiapo vai eterei” he'i hagwa
nhande-vy. Ipord voi katu nhande yke-rehe oi
va'e-pe nhamonhe'é ramo. Hesu reroviaha va'e,
nhane ndive ojogweroaty ramo omboete hagwa
Nhandejary-pe va'e-pe, ipord ja'e ramo “Nipordi
voi upe ne rembiapo vaikwe. Anive tel ere-
japo” ja'e nhamonhe'd-vy. Kwatia-rehe Nhan-
dejary omol uka va'ekwe he'i-vy: “Emosé katu
pene pa'ti-gwi hembiapo vai va'ekwe”. Ipora ja-
japo upéa Nhandejary nhe'é.

6

Pene vy'areyha-rehe ani pejohu uka Hesu rerovi-
ahae'yva'e-pe

* 5111 2Ts 3.6

1-2 Nhande kwéry Hesu reroviaha va'e. Upéa-
rehe Hesu re'yi kwéry jaiko-ma. Ojoe'yi meme
nhande. Tekotevé jajohayhupa rei jaiko-vy. Ha
peé katu ndapejohayhuiry peiko-vy. Oi ramo pene
pa'i mygwa ojoavy gwapixa ndive va'e peraha
ixupe mburuvixa Kkente rembiapokwe-rehe
oporandu va'ety-pe pemombe'u hagwa hembiapo
vaikwe.  Mburuvixa renda-py peraha ixupe.
Nipordi voi upéa pejapo. Hesu reroviaha e'y va'e-
pe anive pemombe'u tel pene rembiapo vaikwe.
Hesu reroviaha va'e-pe ae peporandu ojohu
hagwa pende-rehe “Ipord para'e, ivai para'e”
he'i hagwa pende johu-vy. Nhandejary pegwa voi
ko nhande. Jaikwaa uka va'erd Hesu rerovia
e'Vha va'e-pe hembiapo pord va'ekwe para'e
tapa hembiapo vai va'ekwe para'e. Upéixa ramo
ndahasyiry va'erd nhande re'yi Hesu reroviaha
va'e-pe jaikwaa uka hagwa ojejavyha. 3 Ko yvy
opa-ma ramo jaikwaa uka va'erd Nhandejéry
rembigwai yvay pygwa- pe hembiapo pora para'e
tapa hembiapo vai para'e. Tapene mandu'a pora
kena upéa-rehe. Nhandejary rembigwai-pe jepe
jaikwaa uka va'erd. Upéixa ramo ndahasyive ard
nhande re'yi Hesu reroviaha va'e-pe jaikwaa uka
hagwa.

4 01 ramo ojoavy gwapixa ndive va'e, ani
peho pemombe'u pene pa'i-my oi e'y va'e-pe nde
rapixa-pe erehepy hagwa. Ani peho Hesu rerovia
e'Yha-pe. 5 Petl katu pemombe'u hagwa. Anive
tel pejapo upéa. Ofi ra'e pene pa'i mygwa in-
harandu poréa va'e. Oikwaa pora hembiapokwe-
rehe ohepy hagwa. Ipordve upéa-pe pemombe'u
pene vy'are'fha. Ne vy'are'y ramo nde rapixa-

rehe emombe'u Hesu reroviaha va'e-pe. 6 Peé ae,
peho Hesu rerovia e'y ha-py oikwaa hagwa Hesu
reroviaha va'e rembiapo vaikwe. Nipordi voi
upéa. "Ndapeiko pordi, xe re'yi kwéry Hesu rerovi-
aha kwéry. Peho jave pemombe'u hagwad mbu-
ruvixa kente rembiapokwe-rehe oporandu va'ety-
pe nde rapixa Hesu reroviaha va'e rembiapokwe-
rehe, peiko teko rei-rupi. Nipordi voi. Iporave
pekiriri peiko-vy. Ani ne mandu'ave tet hembiapo
hagwe-rehe nde-rehe. Ani ave ne mandu'ave ne
mba'e monda hagwe-rehe. 8 Ha'e-rami ave peé.
Peé& penhomonda peiko-vy. Ha Hesu re'yi-rehe
pene rembiapo vai. Naipordi voi pende rekoha.

9 Pehendu pora-ma para'e nhande rekora-rehe.
Oiko-ma ramo Nhandejary nhande ruvixa ramo,
hembiapo vai va'ekwe kwéry ndoikoi ard hendive.
Anike penhembotavy tel upéa-rehe. Teko vai-rupi
oiko va'e ndoikoi ard Nhandejary ndive. Tupa
ra'anga-pe omboete va'e ave, omenda menda rei
rei va'e ave, onhemoti e'y gwapixa-pe va'e ave,
10omonda va'e ave, imba'e reta reta ojéupe gwara
oipota eterei va'e ave, oka'u va'e ave, onhe'é vai
vai gwapixa-rehe oiko-vy va'e ave, oporosakea
va'e ave ndoikoi ard Nhandejary nhande ruvixa
ndive. 11 Ha peé katu ol pene pa'li-my upeixag-
ware. Nhandejary omboyke-ma ae pendéhegwi
pene rembiapo vaikwe Nhandejary Hesu Cristo-
rehe pejerovia-magwi. Pene mbopy'a poti-ma
pene momarangatu-ma ave. He'l ave pende-rehe
“Ipy'a poti-ma” Upéa ojapo Nhandejary Hesu
Cristo réry-rupi peiko-gwi. Pejerovia-ma Hesu
Cristo-rehe. Upéixa-gwi ome'é-ma peé-my Nhe'é
Marangatu tee va'e.

Nhande rete Nhandejary mba'e
(Rm13.13-14; Ef5.3)

12 Nhande Hesu Cristo re'yi tee va'e. Upéixa-gwi
ndaiporiikatue'yva'e nhande-vy. Olae hetamba'e
nhane pytygwo e'y va'e. Ha upe nhane pytygwo
e'y va'e pogwy-py xe, Paulo, ndaiko mo'ai.”

13 01 ave gwi oiko rei va'e he'i va'e: “Tembiu
nhande rye pegward voi” he'i mo'a. “Nhande rye
oiko voi tembi'u pegward” he'i mo'a ave. Tapene
mandu'a joty opa-ma ramo ko yvy, tye, tembi'u
ave opa va'erd. Ndaha'éi teko vai-rupi jaiko
hagwa Nhandejary nhane moingo araka'e. Nhe'é
Marangatu tee va'e oiko hagwd nhande py'apy
ete-py nhane moingo araka'e.

14 Ha Hesu Cristo omano ete rire Nhandejary
omoingove jevy va'ekwe ixupe. Upéixa ave
nhamano ete rire nhane moingove jevy va'era
Nhandejary. Ipu'akaha-rupi nhane moingove
jevy va'era.

15 Ndapeikwadiry tipo mba'eixagwa nhande
rete? Hesu-rehe jajerovia-gwi nhande rete kwéry
oiko-ma Hesu rete mbojojaha ramo. Niporai voi
jaipe'a ramo Hesu rete rehegwa oiko hagwa teko
vai-rupi kunha ndive. Ani upéixa pejapo tel
16 Pereko jave kunha ikwimba'ese va'e-pe, nde
rete, hete ndive oiko ave petei. O kwatia-rehe
Nhandejary nhe'é:

“Mokadi oiko va'e petei mate oiko va'erd. Ndoikovéi
va'erd mokoi. Petel va'e-rami ha'e oiko-
ma.”

* 6:12 1C010.23  6:16 Gn 2.24

Ani upéixa-gwi pereko tei kunha ikwimba'ese va'e-

17 Jaiko ramo Hesu Cristo reko-rupi, peteixa
jaiko-ma indive. Nhande py'apy peteixa ipy'apy
ndive. Nhe'é Marangatu tee va'e ol nhande
py'apy-py. 18 Ani tel peikove teko vai-rupi.
Upéixa pejapo ramo pembyai pende rete. Heta
nhane rembiapo vai ndaha'éi nhande rete-rehe.
Teko vai-rupi jaiko ramo ae nhambyai nhande
rete. Ivai eterei upéa. 1920 Nhande rete oiko-
ma Nhandejary roga ramo. Ha'e ome'é va'ekwe
nhande-vy Nhe'é Marangatu tee va'e. Oiko-ma
nhande py'apy-py. Upe-ma ramo nhande rete
oiko-ma Nhandejary roga ramo. Nhandéjehe

anho ndoikovéi-ma nhande rete. Hesu rete ramo-
ma oiko. Ha'e omano nhane mopoti hagwa

nhane rembiapo vai-gwi. = Tupd@ Nhandejary
oiko-ma nhande ruvixa. @ Ha'e omboyke-ma
nhandéhegwi nhane rembiapo vaikwe teko pora-
rupi jaiko hagwa. Upéa-gwi tapembotuvixa kena
Nhandejary-pe. Tapeiko teko pora-rupi nde reko
rexa va'e omboete hagwa Nhandejary-pe.”

7

Ipora ard tipo nhamenda ramo?
1Pene nhe'€ pemondo va'ekwe kwatia-rehe xe-
vy. Upe kwatia nhe'é-rehe peporandu va'ekwe xe-
vy “Ipora ara tipo nhamenda ramo?” peporandu
xe-vy. Ay katu amombe'u-ta upéa-rehe peé-my.
Kwimba'e omenda e'y ramo oiko pord. 2 O
jepe omenda e'y va'e teko vai-rupi rei oiko joty.

* 6:19-20 1 Co 3.16; 2 Co 6.16

Ani upéixa rei rei ereiko tei. Emenda katu. Pe§,
kwimba'e pene rembireko tee ae pereko katu.
Ha peé kunha kwéry pene ména tee ae pereko.
3-4 Kwimba'e, ne rembireko pejogwerekose ramo
pejogwereko-ta hendive. Kunha, ne ména pe-
jogwerekose ramo pejogwereko-ta hendive. Nde

rete ndaha'éi ne mba'e ete. Tembireko ndaha'éi
gwete ]ary, iména mba'e. Upéixa ave iména

ndaha'éi ave gwete jary, hembireko mba'e tee.
> Nderejogwerekoséi ramo ani erejejoko tel ixugwi.
Ani erejoko joko 0joupe tei. Ere ramo ojoupe
“Iporave ndajajogwerekoiry nhaha'ard nhamboje-
upi upi hagwa nhane nhe'€ Nhandejary-pe.” Aipo
ere ramo ndapejogwerekoi hagwad, ani nde are tei
penhoha'ard-vy. Are eterei ramo anhaygwasu Sa-
tands ne momba'e avy va'erd nde reity-vy. Iporave
pejogwereko tee jevy ne ména tee ndive jevy, ne
rembireko tee ndive jevy.

6 Ko nhe'¢ xe remimombe'u ndaha'éi amanda
hagwa pende-rehe. Iporave peiko ko'd-rami ha'e-ta
ae peé-my.

7 Amenda e'y va'e voi ko xe. Avave nomendai
ramo, “Ipord” ha'e ard ra'e hese. Nhandejary
oipytygwd gwiomenda e'y va'e-pe ani hagwa oje-
javy. Gwi ambue kwéry ndikatui oiko omenda
e'V reheve. Ojejavyse. Ani hagwa ojejavy ha'e
kwéry tomenda. Nhandejary remimbota-rupi
omenda. Nhandejary nhe'é-py ol omenda va'e, ol
ave omenda e'j va'e. Ome'é petei tei-pe hekohara.
Ombopu'aka ave ixupe pono ojejavy. 8 Iporave
neremendai ha'ese omenda e'y va'e-pe. Xe-rami
erepyta. Ha tembirekokwe-pe katu ha'ese Iporave
neremenda jevyi. ° Eremendase eterei ramo,

emenda katu. Ipordve eremenda. Naipordi voi
nde reko vai-rupi rei ereiko.

10-11 Ha omenda va'e-pe ha'e-ta: Ani tei ere-
poi ojéhugwi. Kwimba'e katu, ani tel erepoi ne
rembireko-gwi. Ani ave eremoi kwatia-rehe ere-
poi ete hagwa ne rembireko-gwi. Ha kunha katu,

ani ereheja tei ne ména. fxupe ereheja ramo jepe,
ani tel eremenda ambue-rehe. Eiko omenda e'y
va'e-rami. Ipordve ereiko pord jevy ne menakwe
ndive. Nhandejary réry-py koa amanda peé-my.
Ndaha'éi xéhegwi rei nhe'é€. Namombe'u reiry peé-
my. Héry-py ha'e upéixa.™

12 Ay katu ha'e-ta xe ae xe arandu-gwi. Nahdniry.
Ndaha'éi xe ha'e rei va'e. Nhandejary manda-
rupi ae amombe'u koa peé-my, peé Hesu rerovi-
aha va'e kwéry-pe. Ipord voi pejapo ko va'e. Ne
rembireko Hesu reroviaha e'y jepe, ani ereheja
tel ixupe. Oikose vyteri ramo ne ndive, ani erepoi
ixugwi. 13 Nde, ne ména Hesu reroviaha e'y jepe,
ani ereheja rei tel ixupe. Oikose ramo ne ndive,
ani joty erepoi ixugwi. 14 Ereiko jave ne ména
ndive, Nhandejary ohovasa va'era ixupe. Hesu-
rehe ojerovia e'y va'e jepe Nhandejary ohovasa
joty ard ixupe. Hese ojerovia va'e ndive oiko-gwi
gwembireko tee ndive oiko-gwi ohovasa ard ave
ixupe.

Upéixa ave kwimba'e kwéry. Nderepoiry ramo
ne rembireko-gwi Nhandejary ohovasa ara ixupe.
Hese ojerovia e'j va'e-pe jepe Nhandejary ohovasa
joty ard ixupe. Hesu reroviaha ndive oiko-gwi,
omeéna tee ndive oiko-gwi, ohovasa ave ixupe. Ani

* 7:10-11 Mt 5.31-32;19.1-9; Mc 10.2-12; Lc 16.18

hagwa nde ra'y kwéry, nde rajy kwéry, ne memby
kwéry oiko Hesu reroviaha e'y ra'y-rami ohovasa
ard ixupe. Hesu reroviaha ndive oiko va'e-pe
Nhandejary ohovasa ave ara ixupe.

15 Hesu reroviaha e'y va'e opoise ramo jepe
ndéhegwi eheja katu toho. Ndéhegwi opoi-ta ramo
jepe ne ména, ne rembireko tekoha pora-py jepe
ereiko. Ani erenhembyasy eterei. Nhandejary
katu nhande poravo nhande py'agwapy hagwa
0j6ehe. 16 Ndereikwadi, kunha, mba'exa-rami
ne ména erembojerovia hagwd Hesu-rehe
onheresende hagwa. Nderekwaai ave, kwimba'e,
mba'exa-rami ne rembireko erembojerovia
hagwa ave Hesu-rehe onheresende hagwa.

17 Nhandejary-pe omboete va'erd-pe meme an-
hemonhe'é peé-my. Nhandejary remimbota-rupi
ejapo katu ne rembiapo. Ha'e nhane mom-
baraete nhamba'apo hagwa. Hembiapo ambue
mbue petel tel pejapose va'e pejapo katu. Nhan-
dejary-rehe erejerovia-ma ramo eremba'apo joty
va'ekwe. Ani erepoi ne rembiapo porakwe-gwi.
Upe eremba'apo hagwe-rami eremba'apo joty.
Upéixa ha'e xe Hesu reroviaha kwéry-pe peteil
tel tetd-rupi ol va'e-pe. 18 Nde judeu ra'y-gwi
ne pirekyti rire ne renoi ramo Nhandejary, ani
ereipe'ase ne kyti hagwe. Nde rete ereheja judeu
rete-rami. Ha judeu e'§-rami nane pirekytiry vy-
teri ramo ne ren6i ramo Nhandejary, ani ereheja
ne pirekyti uka tei. 19 Ipirekyti uka va'e, ipirekyti
uka e'y va'e peteixa oiko Nhandejary renonde-py.
Ndaha'éi nhane pirekyti-rehe Nhandejary opena.
Hemimbota-rupi jaiko mate oipota. 20 Ne renoi

hagwe-rami epyta katu. Eremba'apo joty ereiko-
vy va'ekwe erejerovia-ma ramo Hesu-rehe. Upe
eremba'apo hagwe-rami emba'apo katu. 21 Nde,
ne rembiapo repy e'y-rehe nde jokwaiha pogwy-
py ereiko va'e, erejerovia ramo Hesu Cristo-rehe
ereiko joty nde jokwaiha pogwy-py. Ani ere-
japura eterei erepoi hagwa ixugwi. Ome'é ramo
erejeli nde rerekoha-gwi eheja pord ixupe nde
rerekohare-pe. 22 Nde jokwaiha pogwy-py ereiko
vyteri va'e ojejokwai e'y va'e-rami ereiko-ma nde
py'apy ete-py. Nde jokwai teeha Nhandejary voi.
Ha nde ndejehénte eremba'apo va'e, ereiko jave
ne renoi ramo Nhandejary, erepyta va'era Cristo
rembigwadiramo. 23Nhande repy-vy Cristo omano
va'ekwe. Upéixa-gwi anive erejerovia tel teko rei-
rehe. Anive erembopu'aka tel ndéjehe. 24 Ne
renoi ramo eremba'apo hagwe-rami ereiko joty
Cristo rekoha-rupi, xe re'yi kwéry, Hesu reroviaha
va'e kwéry. Nhandejary ne pytygwo va'era ereiko
hagwa upéixa.

Omenda e'y va'e-pe, tembirekokwe va'e-pe ave
hekohard omombe'u Paulo

25 Ha kwatia-rehe peporandu va'ekwe xe-vy
“Mbava'e tipo oro'e-ta kunhatal omenda e'y va'e
kwéry-pe oromanda-vy?” peporandu-ma xe-vy.
Nhandejary naxe mombe'ti vyteri upéa-rehe. Ha'e
Xe poriahuvereko meme xe arandurd ome'é-vy.
Upéixa-gwi ipord peiko ramo ko xe nhe'&-rupi. 26 Ay
katu nhande, Hesu reroviaha va'e, jahasa asy asy
jaiko-vy. Upéa-gwi ha'e-ta xe, iporave neremendai
ramo. Erepyta nde rekoha aygwa-rupi. 27 O

ramo ne rembireko ani erepoi tel ixugwi. Nere-
mendai vyteri ramo ani ereheka ne rembirekora.
28 Eremendaramo jepe, ipord. Upéixaramo ndere-
jejavyiry. Kunhatal omenda ramo jepe ipora ave.
Upéixa ramo ndojejavyiry.

Omenda va'e ojapura eterei gwemikotevé-rehe.
Ko'a pygwa-rehe imandu'a ndu'a. Ha xe-vy
ipordve erejapura e'y reheve ereiko ramo. 29-31Xe
re'yi kwéry, nipordi nhane mandu'a eterei ramo
ko yvy arigwa-rehe. Hi'agwi para'e Hesu ou jevy
hagwa ary. Ko dygwa ohasa-tama oho-vy. Upéixa-
gwi ipordve peé pemenda va'e kwéry tapeiko
omenda e'y va'e reko-rami. Peé pejahe'o va'e
kwéry tapeiko ovy'a va'e reko-rami. Peé pevy'a
va'e kwéry, tapeiko imytu'e'y va'e reko-rami. Peé
pene mba'erd pejogwa va'e ojogwa e'y va'e reko-
rami peé tapeiko. Pe& pene mba'e reta reta
va'e mba'eve ndogwerekdi va'e-rami joty tapeiko.
32Xe-vy ipordve ndojapurdi va'e-rami jaiko hagwa
nanhane mandu'di eterei ko yvy arigwa-rehe rei,
jajapurave'y hagwa.

Omenda e'y va'e imandu'a ndu'a Nhandejary-
rehe hemimbota-rupi oiko hagwa. 33 Kwimba'e
omenda va'e ae imandu'a ndu'a ko'dygwa-rehe,
ombovy'ase gwembireko-pe. 34 Upéa-gwi mokdi
va'e remimbota-rehe imandu'a meme. Nhan-
dejary nhe'd@ ohenduse jave gwembireko nhe'é
ohenduse ave.

Kunha ave, kunhatai, tembirekokwe ave,
naiménairy-gwi imandu'a ndu'a Nhandejary
anho-rehe ixupe gwara mate oiko hagwa. Kunha
omenda va'e ae imandu'a ndu'a mokoi va'e-rehe.

Nhandejary-rehe imandu'a jave, imandu'a ave
oména-pe ombovy'a hagwa-rehe.

35 Upéa ha'e-ta peé-my pene pytygwd hagwa
Nhandejary reko tee-rupi peiko hagwa. Nda'ese
mo'diry nde-vy, Ani eremenda tel. Nda'e mo'ai
upéixa peé-my. Eiko katu Nhandejary remimbota-
rupi. Inhe'€ rendu-vy eregwata. Tapene mandu'a
ndu'a meme katu hese, upéa ha'ese peé-my.

36 O1 ramo pene pa'li-my tuvy tajyry omenda e'y
va'e, ha'e-ta ko nhe'é peé-my: Ere para'e nde rajy-
rehe “Namomenda mo'adi xe rajy. Omenda e'y-rehe
opyta ard imandu'a meme hagwad Nhandejary-
rehe”. Ha dy katu nderevy'avéi para'e ne nhe'égwe-
rehe. “Kunhatal rei-tama. Tekotevé amomenda
xe rajy-pe.” “Mba'e tipo ajapo-ta?” ere tipo ra'e.
“Amomenda-ta para'e, namomenda mo'ai para'e”
ere tipo ra'e. Upéixa erenhemongeta ramo nde
py'apy-py, ani ere]apurave upéa-rehe. Erejapo
nde-vy 1porave va'e. Emomenda katu nde rajy.
Upéa ndaha'éi hembiapo vai. 37 Erejapo nde-vy
iporave va'e. Ereikwaa nde py'apy ete nhe'é. Nde-
vy ipordve nomenddi ramo nde rajy, natekoteveéi
omenda ramo, ejapo katu upéixa. Neremomenda
mo'di ixupe. Erejapo pord. Opyta-ta kunhatal
omenda e'y va'e. 38 Upe gwajyry omomenda va'e
hembiapo pora. Ha upe gwajyry nomomendai
va'e hembiapo porave.

39 Ay katu anhemonhe'é-ta kunha omenda va'e-
pe. Oikove vyteri ramo ne meéna epyta indive.
Ani erepoi tel ixugwi. Eiko pord rei katu. Ere-
heja ramo ixupe nipordi voi. Omano rire jepe
ne menakwe ipogwy-py ndereikovéi va'erd. Ere-
menda jevy ard. Hesu reroviaha va'e-rehe mate

ipord eremenda. 40 Ha neremendavéi ramo ipora
ave. Xe-vy ipordve nomendavéiry. Ovy'ave ara
para'e nomenda jevyi va'e omenda jevy va'e-gwi.

Pejeapysaka pord ko xe nhe'8-rehe. Nhe'd
Marangatu tee va'e xe py'a mohynyhé&-ma xe
moarandu hagwd. Upéa-gwi pehendu pora katu
koa xe nhe'é.

8

Tupad ra'anga rovagwy-py gware so'o rehegwa
nhe'é

1 “Ipora para'e naipordi para'e ja'u ramo tupd
ra'anga rovagwy-py gware so'o?” Upéixa pepo-
randu va'ekwe xe-vy. Ay upéa-rehe amombe'u-ta
peé-my.

Pejohayhu pora rei katu. Pene mandu'a katu
pejohayhu hagwa-rehe penhopytygwd hagwa
rei-rehe ave. Ani erejapo tei penhopytygwd
e'y va'e.  “Nhane arandu-ma. Anhetegwa
jaikwaa-ma tupd-rehe” peje pendejéupe. Niporai
upéixa penhemomba'egwasu ani  hagwa
penhopytygwd peiko-vy. “Nhane arandu-ma”
ja'e ramo nhandéjehe nhanhemomba'egwasu
uka rei. Nanhaipytygwd mo'di avave-pe.
Upéixa naipordiry. Ha jajohayhu rei ramo ae
nhanhopytygwo pora va'erd. 2 OI nipo ra'e pene
pa'i-my onhembotuvixase rei va'e mo'd. *“Xe
aranduve ko xe” he'i mo'a Gjehe. “Napopytygwo
mo'diry xe” he'i rei ojehe. Hi'aranduse mo'a va'e.
Ne'ird oikwaa pord. Ja'e ramo nhandéjehe “Xe
aikwaapa” nhane aranduseve mo'd nhandejéupe.
Ndajaikwaa porai vyteri. 3 Tupad Nhandejary-pe

jahayhu tee ramo, ha'e nhande kwaa pora voi.
He'yi tee ramo jaiko.

4 Ay katu amombe'u-ta ped-my tupd ra'anga
rovagwy-py gware-rehe. Jaikwaa-ma tupa
ra'anga ndaha'éi Tupd tee. Anhetegwa e'y nipo
ra'e. Oiko e'y va'e voi. Tupd tee petel anho
Nhandejary mate. Upéa jaikwaa-ma. 5 Of tupd
kwéry ary-rehe oiko va'e he'i mo'a ave. Ijapu
rei voi upéa-rehe. Ndoikwadi mba'eve tupa tee-
rehe. Upéixa-gwi omombe'u rei rei tupd-rehe.
6 Nhandejary ae petel anho mate Tupa. Nhande
Ru tee va'e upe va'e. Ha'e ohekokwaa va'e-rupi

ae oiko entéro mba'e. Ixupe gward nhande ave
jaiko. Ha'e ojéupe gwara voi opamba'e omoingo
va'ekwe. Petelanho mate Nhandejary Hesu Cristo.
Ha'e omoingo va'ekwe opamba'e. Nhane moingo
ave ha'e.

701 ave Hesu-rehe gwi ojerovia mixi mixi va'e
ave. Tupd kwéry oiko e'y va'e-rehe ojerovia
araka'e. Ha ne'ird oikwaa pora Tupa Nhandejary
petei anho mate oikoha. Tupd ra'anga rovagwy-
py gware so'o ho'u meme araka'e ixupe omboete-
vy. Ha @y katu, ho'u-ma ramo, imandu'a va'erd vy-
teri tupd ra'anga ogwerovia hagwe-rehe. Imboete
ha-py vérami ho'u joty ard. Upéa-rehe ojejavy rei
ard nahi'arandui-gwi. Nhandejary rehegwa ndoik-
waa pordiry. Ipy'a pordse mo'd omongy'ahard
rei ho'u. “Petel anho mate Tupa Nhandejary”
nde'ikwadi vyteri hese.

8 Petel anho katu Tupa Nhandejary. Ndaha'éi
nhane rembi'u ja'u va'e-rehe ja'u e'y va'e-rehe
jaiko pord hendive. 9 Upéa jaikwaa-ma. O1I ave

nipo ra'e upéa oikwaa e'yj va'e pene pa'ti-my. Ani
pende rapixa-pe pembojejavy tei. Ha'e ne'ird
ogwerovia pord. Ha'e he'i ramo “Ndikatui ha'u
tupd ra'anga rovagwy-py ol va'ekwe” he'i ramo,
pemoiri katu ixupe. 10-11“Xe, aikwaa-ma, ndaipOri
tupd ambue. Tupd ra'anga oiko e'y va'e voi
aikwaa-ma xe” peje. Ha upéa peje jave peho tupa
ra'anga omboete va'e renda-py, pekaru rei upe-
py. “Ndaha'éi tupd” peje jave pekaru henonde-py.
Ha Hesu-rehe ne'ird oikwaa pord va'e pende rexa-
ma ramo no'ad-rami he'i ard opy'apy-py: “Ipora
nipo ra'e nhamboete tupd ra'anga-pe ave” he'i
ard avei. “Upe Hesu-rehe ojerovia tee va'e okaru
ko'a-py tupd ra'anga nipo omboete ra'e. Xe ave
amboete-ta ixupe” he'i rei ard ra'e. Ha upéa—
rehe pembojejavy ara pende rapixa-pe. Upe va'e
ndoikwaa porai vyteri tupa rehegwa nhe'€. Upéa-
gwi ndikatui ho'u tupd ra'anga rovagwy-py omoi
va'ekwe. Ha pende rexa-gwi ho'u ave va'erd
ojejavy-vy. Upéixa-gwi pembojejavy ard ixupe.
Hesu omano va'ekwe ipy'a omopoti hagwa. Ha ay
katu pembojejavy jevy ixupe 0jepy'a mongy'a jevy-
vy. Naipordivoiupéa. 12Upéixa pende rekoha-rupi
pembojejavy ramo pende rapixa kwéry, Cristo-
rehe ndojeroviapa gwasuiry va'e, peé ave peje-
javy. Upéa-rehe pene rembiapo vai voi Hesu-pe.

13 Xe katu upéixa naxe rembiapo vaiséiry xe
rapixa-rehe. No'd-rami he'l ramo tupa ra'anga
rovagwy-py omoi ramogware-rehe “Ja'u e'y va'e
koa. Nhanhemongy'a ard ja'u ramo.” Aipo he'i
ramo Xe-vy Xe rapixa, xe ave nda'u mo'di ani
hagwa ambojejavy rei ixupe. Aipytygw0se ixupe.
Ahayhu rei ixupe. Upéixa-gwi nda'u mo'adi ho'u e'y

va'e.”

9

Hesuremimondo rekoharehegwa nhe'é

1 Xe ko Nhandejary Hesu remimondo va'e voi.
Upéa-gwi avave yvypory nomombe'tuiry xe rekora
xe-vy. Hesu remimondo voi ko xe. Ahexa-ma
va'ekwe ixupe. Ahexa rire amombe'u-ma peé-
my hesegwa nhe'd. Upéixa-gwi voi pejerovia-
ma Hesu Cristo-rehe. Upéa-gwi peikwaa-ma voi

xe- rehe xe ko Hesu remimondo va'e voi. 201
para'e xe-rehe he'i rei va'e “Ndaha'éi Hesu remi-

mondo va'e Paulo”. O1 ramo upéixa he'i rei va'e,
ndaha'éi nipo pende Corinto pygwa kwéry ra'e.
Peé niko ndaikatui peje upéixa. Peikwaa pora-
ma Xe rekoha. Hesu remimondo va'e voi ko xe.
Oi-ma heta he'i pende-rehe “Corinto pygwa kwéry
ojerovia-ma nipo Hesu Cristo-rehe ra'e. Paulo
nhe'¢ ohendu-gwi nipo ra'e oiko-ma Hesu rape-
rupi. Hesu remimondo va'e nipo ra'e Paulo”
pende rexa va'ekwe he'i xe-rehe.

3 Ha xe-rehe onhe'g rei va'e-pe ha'ese Vol xe

“Hesu Cristo remlmondo va'e voi ko xe” ha'ese
ixupe kwery 4 Upéa-gwi “Ipord voi xe remimbo'e

kwéry ome'é xe-vy xe remikotevé akaru hagwa
hay'u ave hagwa. Ipord voi ome'é xe-vy xe
remi'urd xe remimbo’e repy rekovia” ha'ese ixupe
kwéry. 5 Ha'ese ave “Kwimba'e ambue, Hesu remi-
mondo va'e, ogweraha meme gwembireko on-
dive, Hesu reroviaha va'e hembireko. Hesu ryvy
kwéry ogweraha meme ave gwembireko. Pedro
ave ogweraha gwembireko hendive. Ovale ave

* 8:13 Rm 14.13-23

xe ajapo ha'e ramigwa” ha'ese ave. ¢ Hesu remi-
mondo ambue kwéry opoi-ma gwembiapokwe-
gwi ombo'e mbo'e hagwd Hesu rehegwa nhe'é.
Aipo ramo, ma'erd-gwi peje ore-rehe “Iporave
omba'apo Barnabé, Paulo ave opo-rupi.” Naiporai
voi upéa pene nhe'é. Ore ave Hesu remimondo

va'e.
7Pene mandu'a katu soldado kwéry-rehe. Ndo-

jogwai gwemi'urd, ndojogwai ave oaord. Hepyra-
rehe oiko soldado ramo. Pene mandu'a ave on-
hot§ va'e-rehe. Ndojogwai gwemi'urd. Okokwe-
gwi ho'u hi'akwe. Gwembiapokwe-rehe ae ha'e
okaru. Pene mandu'a ave hymba va'e omon-
gakwaa va'ekwe-rehe. Gwemimbokakwaa repy
okamby'u pora upe va'e. Ha'e ramigwa ave ore.

Ipora ave orohekombo'e ramo ore remikotevé-

rehe. Ore rembiapo repy-vy oroiko va'era upéixa.

8 Ko xe nhe'® ndaha'éi xejéhegwi reite. Ymag-

ware myamyri Moisés ave omombe'u ave araka'e

gwembiapo repy-rehe okaru va'e rekoharehegwa
nhe'€ ave. 9 Yma araka'e Moisés ohai Nhandejary
nhe'é kwatia-rehe. He'i ohai-vy:

“Ereiporuramo ne rymba erejykyi ramo nde trigo
ra'yi, ani erejuru jokwa ixupe. Eheja katu
to'u omba'apo jave.”*

Nhande rehegwa nhe'é voi upe va'e. Ndaha'éi

hymba anho-rehe opena araka'e Nhandejary

ohai uka hagwa onhe'é. 10 Nhande-rehe ave ha'e
opena araka'e ohai uka-vy. Nhane rembiapo-
rehe jakaru hagwd omombe'u upéa araka'e

Nhandejary. Onhemity va'e omba'apo kokwe-

py gwemitygwe ha'ard-vy. “Anhemity-ta ha'u

* 9:9 Dt25.4

hagwd xe remitjgwe” he'l ojéupe onhemity-vy.
Onhembiso va'e he'i ave omba'apo-vy “Ajoso-ta
xeremi'ura” he'i ojéupe onhembiso jave. Enterove
omba'apo hepyra ra'aro-vy.

11 Ore ave, orombo'e mbo'e oroiko-vy peik-
waa hagwd Nhandejary nhe'é. Inhe'é pehendu-
gwi peiko pord-ma hendive. Pende rovasa-ma
Nhandejary ore remimbo'e-gwi. Ipord voi upéa.
Ore remimbo'e rekoviara ipora ave peme'¢ ore-
vy ore remikotevé. Ipord voi peje ramo pen-
dejéupe “Paulo Barnabé ave omombe'u va'ekwe
Nhandejary nhe'é xe-vy. Upéixa-gwi ame'é-ta
ixupe hemikotevé”.* 12 Ambue kwéry-pe pehex-
akwaa peme'8 hagwa ixupe imba'erd hemikotevé.
Ipord upéa. Ha ore tipo? Ixugwi oromombe'uve
peé-my Nhandejary nhe'd. Hetave ore remi-
mombe'u pehendu-ma. Ipordve ore-vy ore rex-
akwaa ave peme'é hagwa ore remikotevé. Upe
jave jepe ore orojerure e'y-vy oroiko pende ha-
py orohekombo'e-vy. Upéixa oroiko ani hagwa
avave onhe'é rei ore-rehe. Orohasa asy voi upe-
py orombo'e oroiko-vy ramo. Ore rembiapo
repy-rehe orojogwa va'ekwe ore remikotevé. “Xe
mba'erd aipota ereme'é xe-vy gwara” nda'e mo'ai
avave-pe. Upéa-gwi ndaikatui avave he'i xe-rehe
“Nahenduséi Paulo nhe'd. Omba'erd-rehe mate
ombo'e Nhandejary nhe'é Paulo” ndikatui ave xe-

rehe.
13Pene mandu'a katu Nhandejary roga kakwaa-

py omba'apo va'e-rehe. Ome'é meme ixupe kwéry
hemi'urd hembiapo repy-rehe.  Nhandejary-
pe hymba ohapy va'e ndohapypairy. = Oheja

* 9:11 Rm 15.27

gwemi'urd.” 14 Upéixa ave Nhandejary he'i
va'ekwe
“Hesu Cristo rehegwa nhe'd pord omombe'u
mbe'u va'e-pe pembohekovia pord katu
hemikotevé peme'd-vy”.”
15 Upéixa ramo xe remimombe'ukwe-rehe jepe
pereve heta-ma xe-vy. Xe ae katu ndaipotai xe
remimombeu repykwe. Ndaha'éi hepy-rehe
amombe'u Nhandejary nhe'é. Ndahairy ave ko
kwatia peme'é hagwd xe-vy xe mba'erd. Xe
remimombe'u repyra-rehe napena mo'di pono
avave he'l xe-rehe “Omba'erd oipota eterei-gwi
nipo Paulo omombe'u ra'e Nhandejary nhe'é
ore-vy”. Xe-vy ipordve joty amano upéa-gwi.
16 Nhandejary katu xe mondo va'ekwe. He'i
xe-vy “Tereho Hesu Cristo rehegwa nhe'é pora
eremombe'u hagwd. Emoherakwd hesegwa
nhe'd” he'i va'ekwe xe-vy. Hemimondo-rupi
aiko ramo, Hesu Cristo rehegwa amombe'u.
Ndikatuiry anhemomba'egwasu amombe'u va'e-
rehe. Amombe'u mbe'u inhe'¢ imondo-vy. Ha
namombe'tiry ramo ra'e amosarambi-vy inhe'é
xe vy'are'y eterei ard ra'e. 17 Xe remimombe'use
amombe'u-gwi avy'a. Xe remimombe'u repy
rekoviardha oiko xe mbovy'aha. Ha xe mbovy'a
rei hagwa-rehe namombe'tii ramo jepe hesegwa
nhe'd amombe'u joty va'erd. Ndaha'éi xejéhegwi
rei amombe'u. Nhandejary ae katu he'i va'ekwe
xe-vy “Emombe'u katu Hesu Cristo rehegwa
nhe'e”. Upéa-gwi apombo'e. Apombo'e va'e-rehe
xe avy'a. 18 Xe remimombe'u repy ndaipotdiry.

* 9:13 Dt 18.1 * 9:14 Mt 10.10; Lc 10.7;1 Tm 5.17-18

“Eme'é xe-vy Xe remimombe'u repy” nda'e mo'ai
avave-pe. Amombe'ujave Nhandejary nhe'g€ avy'a
eterei. Upéa-rehe ha'e xejéupe “Nhandejary xe
mbovy'a-ma. Inhe'd amombe'u-gwi xe mbovy'a-
ma. Xe remimombe'u repykwe ombohekovia-ma
xe-vy Nhandejary”

19 Xe ko ajejokwdi e'y va'e voi. Xe-vy ae
katu nomombe'uiry voi avave ko yvy pygwa
mba'éixa po amombe'u va'erd Nhandejary nhe'é.
Inharandu-rupi amombe'u inhe'd.  NdaipOri
jepe xe jokwaiha anheme'é-ma joty Xe enterovéa
rembigwaird ramo hetave ojerovia hagwa Hesu
Cristo-rehe. 20 Upéixa ramo aiko ymagware
myamyri Moisés remimombe'ukwe-rupi ha Hesu
Cristo remimombe'ukwe-rupi ave.

Aime jave judeu kwéry apyte-py anhemoingo
ha'e kwéry-rami ave. Ndaikoijepe myamyri Moisés
remimombe'ukwe-rupi, hemimombe'ukwe-rupi
oiko va'e apyte-py aime jave heko-ramima aiko,
ha'e kwéry ohenduse hagwa Hesu Cristo rehegwa
nhe'é ojerovia hagwa hese. 21 Aime jave judeu e'y
apyte-py anhemoi ha'e kwéry-rami ave xe. Ndaikoi
myamyri Moisés remimombe'ukwe-rupi ani
hagwa ajoko ixupe kwéry Hesu Cristo-gwi. [japyte-
py aiko voi Nhandejary remimombe'ukwe-
rupi, Hesu Cristo remimbota ajapo-vy ha'e
kwéry ohenduse hagwd Hesu Cristo rehegwa
nhe'é ojerovia hagwa hese. 22 Aime ramo Hesu
Cristo-rehe ojerovia kangy vyteri va'e apyte-py
anhemol hemimbota-rehe. Aipytygw0se ixupe
kwéry ojerovia ete hagwd Hesu-rehe. Upéixa
anhemol meme xe ndive oiko va'e yke-rehe

amombe'u mbe'u hagwd Hesu Cristo rehegwa
nhe'é enterove va'e-pe. Upéixa ikatu ol va'erd
hetave onheresende va'era. 23 Upeixagwa ambo'e
ramo inhe'é, aiko pord ard hendive xe rovasa
meme hagwa Nhandejary.”

24-27 peikwaa-ma nipo ra'e oripara va'e-rehe.
Heta heta of oripara va'e kwéry. Enterove hata
jepe oripara, petel mate ogwahé henonde-rupi.
Upe va'e-pe mate ome'é ard imba'erd. Oripara
va'ety hembiapo kwaa voi. Oripara para hatéave
tdve oho-vy. Ndopoi mo'di tape oripara oho ha-
gwi. Ohupityse imba'erd. Ojegwakard yvyra
rogwe gwigwa oganase-vy. Upéa petel ary-rupi
iporda. Upe rire ipirupa-ma.

Oripara va'ety va'e vérami tajaiko jahupity
hagwd nhande rekoha pordrd. Upéa ndaha'éi
petel ary-py opa va'erd. Opa e'y va'e gwive ipora
va'erd jaiko ramo Nhandejary ndive.

Ha ohuga ramo ojosokea va'e petel va'e ndo'ai.
Ohuga kwaave va'e ndo'airy.

Upe hembiapo kwaave va'e-rami aikose ave
xe. Nhandejary rape pokwaaha ramo aikose
pono mba'eve xe mbojejavy. Ndaxe rembiapo
vaiséiry. Anhemonhe'd¢ nhe'd@ ambue kwéry-pe
“Egwata pord Hesu rape-rupi” ha'e anhemonhe'é-
vy. Naipordi voi ard xe-vy ajejavy ramo upéixa
anhemonhe'é rire. Xe ati eterei xe rembiapo
vaird ajapo hagwa. Upéa-gwi tembiapo vai ajoko
xejéhegwi aiko pord hagwa Hesu renonde-py. Xe
rembiapo vaise ajoko xejéhegwi ani hagwa Hesu
he'i xe-vy “Ne rembiapo vaikwe-rehe xe ndavy'ai

* 9:23 1C010.32-33

ne ndive. Ani ereju xe renda-py” pono he'i xe-vy
Hesu.™

10

Anijajapo nhane ramoigwasurembiapo vaikwe
ramigwa

1 Xe re'yi kwéry, Hesu reroviaha va'e
kwéry, tapene mandu'a kena, myamyri nhane
ramoigwasu kwéry-rehe. Yma araka'e ha'e kwéry
ojerovia nhane ramoigwasu Moisés-rehe. Hendive
tekwaty e'J-rupi oiko va'ekwe hikwai araka'e.
Upe-py o0je'di jave petel araigwegwasu oho
henondera-rupi kwéry hapera rexa uka-vy ixupe
kwéry. Ygwasu Pytd pa'li-rupi ave ohasapa oje'0i-
vy hikwdi. Inhaky e'y reheve voi ohasapa hikwai
y pa'li-rupi oje'éi-vy.* 2 Ha of jave ixupe kwéry upe
araigwegwasu, ha'e kwéry ohasa jave ygwasu
mbyte-rupi onhemopetei Moisés ndive. “Oroiko-
ta ne nhe'é-rupi” he'i ra'e Moisés-pe hikwai.

3 Ha tekwaty e'y-rupi oiko jave araka'e enterove
ho'u meme tembi'u yvay-gwi ombou va'e. 4Hoy'u
ave yvay gwigwa y hikwdai. Nhandejary réry-py
Moisés oinupa petei ita ixugwi 0sé hagwa y ixupe
kwéry. Upe ita omombe'use Cristo-rehe. Upéa-rehe
ja'e “Cristo omoirii ixupe kwéry araka'e”. Nhan-
dejary ohovasa meme ixupe kwéry.* 5 Ohovasa
ramo jepe ndahetai oI ombovy'a va'e araka'e
Nhandejary-pe. Hetave tave ol ombovy'are'y va'e
Nhandejary-pe. Hembiapo vaikwe-rehe omano

* 9:24-27 Fp3.14; 2 Tm 4.7; Hb 1212 © 10:1 £x 13.21-22;
14.22-29 * 10:3 £x16.35 * 10:4 £x17.6;:Nm 20.11

va'ekwe araka'e ha'e kwéry. Tekwaty e'§-gwi nosé

mo'di araka'e hikwai. Nhandejary ndovy'ai hen-

dive kwéry. Upéixa-gwi nomogwahéi ixupe kwéry
ijyvyrd-my.*

6 Upéa Nhandejary ojapo araka'e nhane
moarandu hagwd, nhane ramoigwasu amyri-rami
ani hagwa jaiko. “Xe rembiapo vaira ajapose va'e
ndajapo mo'di” ja'e hagwa nhane mandu'a ramo
hembiapo vaikwe-rehe. Nhande katu, niporai
jajapo ha'e kwéry-rami.® 7 Of araka'e umi ipa'ii
mygwa omboete araka'e Nhandejary e'y va'e-pe,
tupd ra'anga anga ojapo va'ekwe-pe. Upéa-rehe
Nhandejary ndovy'ai. Ohai uka araka'e kwatia-
rehe:

“Okaru ogwapy-vy tupd ra'anga renonde-py.
Oka'u ave upe-py. Okotyhu ave upe-py.
Ojeroky ave tupd ra'anga renonde-py.’ -

Ha nhande ave nipordi jajerovia ramo Nhan-

dejary e'y va'e-rehe. Ndovy'di ard Nhandejary

upéajajapo ramo.

801 ave araka'e gwi ipa'li mygwa teko ky'a-rupi
okwa va'e. Ani ha'e-rami ereiko tel. Hembiapo
vai eterei-rehe omano vinte e trés mil kente petel
ary-py. Upéixa oiko-gwi Nhandejary ombohasa asy
ixupe kwéry omano hagwa hikwai. Ani ha'e-rami
ereiko tei.”

9 01 ave araka'e gwi ipa'i mygwa he'i rei va'e
“Nhandejary oheja rei ard xe rembiapo vaikwe”
he'ireiva'e djehe. Anitelerejapo ha'e-rami. Upéixa
ojapo va'e-pe araka'e mboi oisu'u. Nhandejary-pe

* 10:5 Nm14.29-30  © 10:6 Nm114 * 10:7 £x326  10:8
Nm 25.1-18

ombovyte vyte-gwi omano va'ekwe hikwai. Mboi
oisu'u-gwi omano.*

10 Of ave araka'e gwi ipa'li mygwa Nhandejary-
pe onhe'é vai gwekoha-rehe. “Ndavy'ai kda ndive”
he'i. “Koa nipordi xe-vy” he'i. “Mba'e ambue
aipota” he'i ave. “Ma'erd-gwi nome'éi xe-vy xe
mba'erd ipordve va'e?” he'i ave. Upéixa ndovy'ai
Nhandejary remime'égwe-rehe. Nhandejary in-
dive ndovy'di-gwi omondo ijukahara ixupe kwéry
ohundipa hagwa. Ani erejapo tel ha'e kwéry-rami.
Ani erenhe'g€ vai tel Nhandejary-pe nde rekoha-
rehe.*

11 Nhandejary ombohasa asy va'ekwe myamyri
nhane ramoigwasu kwéry-pe hendive oiko va'e
omoarandu hagwa. “Hembiapo vai-rehe nipo
ogwereko asy ra'e Nhandejary” he'i hagwa ojehe
ombohasa asy ixupe kwéry. Ha upéa-rehe nhane
moarandu ave Nhandejary. Kwatia-rehe ohai uka
va'ekwe nhande-vy gwara nhane renonde nhane
mbo'e hagwd. Jaikwaa-ma ramo mba'éixa pa
ojohu vai nhane ramdi amyri kwéry, gwi hembi-
apo vai va'e jaikwaa-ma ard ave “Ani erejapo tel
upéixa” omombe'use nhande-vy. Hi'agwi-ma yvy
opa hagwa dra. Upéa-rehe nipordi voi jaiko upe
myamyrihembiapo vai va'e kwéry-rami.

12 Ani ere teinde rekord-rehe “Xe naxe rembiapo
vairy va'e Xxe. Xe mbaraete-gwi ndajejavyi” anike
ere tel. Tekotevé jajerure Nhandejary-pe nhane
pytygwo hagwa anive hagwa jajapo vai. 13 Nhane
mbojejavyse va'e oiko nhande yke-rehe nhane

* 10:9 Nm21.5-6 © 10:10 Nm 16.41,49

mbotavy hagwd. Enterovéa-pe oity ukase. Nhan-
dejary ae katu onhe'é-gwi ova e'y va'e, onhe'é-
gwi ova e'y va'e voi Nhandejary. He'i hagwe-rami
ojapo va'e voi. “Oropytygwd-ta” he'i nhande-vy.
“Ou ramo ne mbojejavyseha oromombaraete-ta,
oromo'arandu-ta ave ereikwaa hagwd mba'éixa
pa ereiko hagwa ani hagwa ipu'aka nde-rehe” he'i
nhande-vy.*

14 Xe re'yi kwéry Hesu reroviaha va'e ani er-
emotupa ra'anga Nhandejary e'y va'e-pe. 15 Peé
pekakwaa-ma nipo ra'e, pene arandu-ma nipo
ra'e. Tapejeapysaka pord katu xe nhe'é-rehe.
Tapenhemongeta pende py'a-py xe nhe'@gwe-rehe
“Anhetegwa nhe'é para'e, teko rei nhe'é para'e”
peje katu peporandu-vy pende py'a-py. An-
hetegwa voi xe nhe'é. Tapejeapysaka pora katu
ko xe nhe'€rd-rehe. 16 Hesu mano hagwe-rehe
nhane mandu'a ramo Nhandejary renonde-py
ha'e nhande rovasa-ma ave. Jay'u jave nhane
momandu'a uka Hesu rugwykwe-rehe. Nhaime-
ma Hesu ndive peteixa. Mbojape nhambopdy ja'u
va'erd. Ja'u jave nhane momandu'a uka Hesu

retekwe-rehe. Nhaime-ma Hesu ndive peteixa.”
17 Petel mbojape-gwi enterove ho'u. Nhande
reta reta va'e jaiko peteixa petel va'e-rehe nhane
mandu'a-gwi.

18 Tapene mandu'a ave Israel re'yi judeu kwéry
reko-rehe. Pa'i kwéry ohapy meme hemime'érd
Nhandejary-pe. =~ Nhandejary omboete haty-py
ohapy. Ha ohapy e'y va'e ho'u pa'i kwéry. Ho'u
jave imandu'a “Xe katu Nhandejary re'yi voi ko

* 10:13 2Pe 2.9 * 10:16 Mt 26.27-28; Mc 14.22-24; Lc 22.19-20

xe” he'i ojéupe.” 19 KGa-rehe amombe'u peikwaa
pordve hagwa. Tembi'u-rehe, Nhandejary e'y va'e-
rehe ave amombe'u-ta peé-my. Tupd ra'anga
oiko e'y va'e voi. Jaikwaa-ma voi ha'e kwéry
ndoikoiryha. Anhetegwa ave ko xe nhe'é. 20 Gwi
tup@ ra'anga-rehe ojerovia va'e omoi rei so'o
hovagwy-py. “Xe jary rovagwy-py amoi hemi'ura”
he'i rei hese. Oiko e'y va'e-rehe he'i upéa. Ha
ha'e ko xe, omoi ramo so'o tupd ra'anga rovagwy-
py, ome'€ upe so'o anhdy kwéry-pe. Anhdy réry-
py omoi upe-py. Ani eremoirii tei anhéy-pe.*
21 Nhane mandu'a hagwa Hesu omano hagwe-
rehe ja'u uva rykwere Nhandejary renonde-py.
“Nhande katu Nhandejary re'yi tee voi” ja'e nhane
mandu'a-vy hese. Upéa-gwi naipordi jay'u anhay
pegwardgwe. Nhandejary renonde-py ja'u mbo-
jape nhane mandu'a hagwa Hesu retekwe-rehe.
“Nhande katu Nhandejary re'yi tee” ja'e nhane
mandu'a-vy hese. Upéa-gwi naipordi ja'u ave so'o
anhdy pegwardgwe. Anhdy réry-py ome'é va'ekwe
naipordi ja'u nhande. 22 Hakate'§y voi nhande-
rehe Nhandejary. Ani erembovy'are'y tei ixupe. Na
pene mbaraeteve ixugwi. Ani erembovy'are'y tei
ixupe.”
Cristo reroviaha va'e tekotevé ojohayhu
(Rm15.1-3; Fp2.4)

23 Nhande Hesu Cristo re'yi tee va'e nhande.
Upéa-gwi ndaipori ikatu e'y va'e nhande-vy. Heta
mba'e ol jepe nanhane pytygwoi va'e. Ndaha'éi
nhane mopord hagwé-rehe jajapo upe va'e.*

* 10:18 Lv7.6 T 10:20 Dt32.17 © 10:22 Dt3221  10:23
1C06.12

24 Ani petel tel pendejéupe gward mate pepena
tei. “Mba'e tipo iporave ambue kwéry-pe” tere
ndejéupe erejapose va'e-rehe. Pejohayhu-rupi
erepena ambue kwéry-rehe.
25-26“Tupd Nhanderjary ko yvy jary voi. Upéixa-gwi
entéro oiko ve'e gwive jary ave”

he'i Nhandejary nhe'é kwatia-rehe oi va'e. Upéixa-
gwi ndoikoi ikatu e'y va'e jakaru hagwa. Ome'é
pejogwa hagwd so'o pene remi'urd. Erejogwa
mboyve natekotevéi ereporandu upe so'o-rehe.
“Tupd ra'anga rovagwy-py gware tipo ko so'o?
Ha'u ramo upe so'o ajejavy para'e?” ani erepo-
randu nde py'a-py. He'u rei katu. Nhandejary
remimoingokwe voi upe so0'0.”

27 Nhandejdary-rehe ojerovia e'y va'e ne renoi
ramo indive erekaru hagwé iporé Erehoseramo,

tereho katu. Ne remi'urd ome'é ramo he'u rei
joty. Ani ereporandu ne rembi'u me'é ha-pe

“Ko va'e tipo tupd ra'anga rovagwy-py gware?”
Ani upéixa ere. 2830 O ramo imombe'uha “Ko
va'e so'o tupd ra'anga rovagwy-py gware” he'i
ramo, ani ere'u pono erembovy'are'y ixupe pe-
teixa pevy'a hagwa. Jaikwaa upe so'o ikatu pora
ere'u va'erd jepe ndere'u mo'di joty. Upe Nhan-
dejary-rehe ojerovia miri va'e he'i ra'e “Niporai
nhande Nhandejary-rehe jajerovia va'e ja'u ramo
so'o tupa ra'anga-pe gware.” Upe so'o ndere'ui
ramo “Ipord” he'i ard nde-rehe. Ha erejejohu pora
ave ard. Pevy'a ard onhondive. Gwi ndovy'ai
va'e he'i ard “Xe-vy ipord ha'u. Ma'era-gwi he'i
apena hagwa xe rapixa-rehe? Akaru e'y mboyve

* 10:25-26 S124.1

amboete Nhandejary-pe. Atima ixupe Xe remi‘ura-
rehe. Xe ndaikwadi ma'era he'i xe-vy pono ha'u
upe so'o” he'i ard ndory'airy. 31 Ha'e-ta voi peé-
my teko pord-rupi katu peiko. Penhopytygwo katu.
Pekaru ramo, pey'u ramo, tapeiko pora. Tembi-
apo pord mate pejapo penhopytygwo-vy. Upéixa
ipord ramo pende rekoha pemomba'egwasu ara
Nhandejary-pe. “Ipord voi Tupa Nhandejary” he'i
ard nde rekoha rexa va'e. 32Judeu kwéry renonde-
py judeu e'y renonde-py ave, Tupd Nhandejary-
rehe ojerovia va'e renonde-py ave tapeiko pora
katu ani hagwa avave he'i nde causa-gwi “Xe nda-
jeroviaséi Hesu Cristo-rehe.”

33 Xe rekoha-rami katu peé peiko katu. Xe
aiko meme teko pora-rupi ambojerovia hagwa en-
terove va'e-pe Hesu-rehe. Xéjehe anho rei nda-
jekoiry. “Mba'e tipo ipordve ambue kwéry-pe?”
ha'e xejéupe ajapose va'e-rehe. Upéa ajapo ha'e
kwéry ojerovia hagwd Hesu-rehe onheresende-

vy."
11

1 Cristo reko-rupi aiko. Upéa-gwi ipora peiko
ramo xe reko-rupi.”

Mba'eixagwa pa kunhagwe rekoha Nhandejdry-

pe ojeporahéi haty-py
2 Pene mandu'a meme nipo xe-rehe ra'e. Xe
remimombe'u-rupi nipo peiko meme va'e ra'e. Xe
mbovy'a voi upe va'e. 3 Olve xe nhe'e amombe'uve
va'erd peé-my. Pejeapysaka pord katu peikwaa

* 10:33 1 C09.19-23; Fp 2.4 * 11:1 1Co4.16; Fp 3.17

porédve hagwa Hesu rehegwa nhe'é. Cristo pogwy-
py oiko kwimba'e. Ha kunha oiko jevy kwimba'e
pogwy-py. Ha Cristo katu oiko joty Nhandejary
pogwy-py. 45 Pene mandu'a katu upéa-rehe peiko
pord hagwa Nhandejary-pe omboete ojogweroaty
haty-py. Peé&, Nhandejary nhe'd-py omombe'u
va'ety, peé Nhandejary-pe ombojeupi onhe'€ va'e
ave pejogweroaty ramo Nhandejary-pe pemboete
hagwa tapeiko pora katu.

Nipordi voi kwimba'e inhaka rehegwa reheve
oime upe-py. Upéixa oime ramo nomboete teéiry
Cristo-pe. Nipordi ave kunha inhakad rehegwa
e'y reheve oime upe-py. Upéixa inhakd rehegwa
nomondéi ramo nomboete teéiry oména-pe. On-
hemoakaperd uka va'e ramigwa omoti ard oména-
pe. $ Ha nomondeséi ramo inhaka rehegwa, peje
ixupe “Eikyti uka ne akd ragwe”. Ha oti eterei-gwi
noikytiséi inhakd ragwe ramo nonhemoakéapero
ukaséi ramo ave, tomonde oaka rehegwa.

7 Kwimba'e katu Tupa Nhandejary omoingo
va'ekwe ha'e ramigwara. Inhe'é-rupi oiko hagwa
omoingo va'ekwe. Ohexa uka mba'eixagwa
Nhandejary remimoingo pora ipu'aka marangatu
tee-gwi kwimba'e-pe ojapo va'ekwe. Upéixa-gwi
nipordi voi oime ramo oakd rehegwa reheve
Nhandejary-pe omboete haty-py. Ha kunha katu
ohexa uka mba'éixa pa Nhandejary rembiapo
poragwe ojapo-ma ramo kwimba'e kagwe-gwi
kunha ypyrd.* 8 Kwimba'e ypy omoingose ramo,
Nhandejary ndojapo mo'di kunha-gwi kwimba'e
ypyrd. Kwimba'e ypy-gwi ae jepe oipe'a va'ekwe

* 11:7 Gn1.26

upe kunha ypyra. 9 Kwimba'e ypyrd nomoingdi
ave va'ekwe kunha ypy-rehe ha-py. Kunha ypyra
ae ojapo va'ekwe kwimba'e ypy-rehe ha-py.*
10 Upéa-rehe onhomboaty ramo Hesu reroviaha
va'e kwéry, kunha kwéry omonde oaka rehegwa
va'e. Upéa omonde jave ohexa uka ard omboete
teeha oména-pe. Nhandejary rembigwai yvay
pygwa va'e kwéry ave oikwaa hagwad omboete
omeéna-pe 0iko-vy.

11 Hesu reko-rupi jaiko-ma ramo nhane aka-
gwi rei ndikatui jajapo. Kunha kwéry oikotevé
kwimba'e kwéry-rehe ha kwimba'e kwéry oikotevé
kunha kwéry-rehe ave. 12 Yma va'ekwe Nhan-
dejary ojapo kunha kwimba'e kdgwe-gwi. Ay
katu kwimba'e oiko kunha-gwi. Ha Nhandejary
katu omoingo enterovéte. 13 Pene mandu'a katu
Nhandejary-pe ombojeupi ramo onhe'é va'e-rehe.
Kunha oaka nandireheve ombojeupiramo onhe'é
pene pa'li-my ndapejohu pordiry. 14 Nhane aka
gwigwa rei arandu oikwaa uka kwimba'e rekoha
nhande-vy. Inhaka ragwe puku rei ramo naiporai
voi nhande-vy. Oti ard oiko hagwa nhane pa'ti-my.
15 Kunha ae katu, inhaka ragwe puku va'e ipora
voi nhande-vy. Nhandejary ome'é ixupe omoi pora
rei hagwa. 16 Upéa-rehe ha'ese jevy peé-my niporai
voi kunha oakd nandi reheve ombojeupi onhe'é
Nhandejary-pe nhane pa'ti-my.

Ha ol-ma ramo pene pai mygwa onhonhe'd
mbojevy jevyse va'e, kda mate ha'e-ta ixupe. Opa-
rupi Nhandejary-pe omboete hagwa ojogweroaty
va'e hekoha upéixa.

* 11:9 Gn 2.18-23

Mba'eixagwa pa nhane mandu'a Hesu omano
hagwe-rehe?

17 Avy'are'§ katu pende rekoha-rehe.
Pejogweroaty ramo ojeporahéi haty-py napende
rekoha pordiry ra'e upe-py. Upéixa-gwi ndavy'diry.

Jajogweroaty ramo Nhandejary réry-py
tekotevé nhanhopytygwd enterove oiko porave
hagwd Nhandejary rape-rupi. Ha peé Kkatu,
napenhopytygwoiry ra'e. Ndapeikoi nipo ra'e
tape pora-rupi. 18 Pejogweroaty ramo Hesu
réry-py ndapeiko pordi nipo ra'e onhondive.
“Ojogweroaty ramo Corinto pygwa kwéry Hesu
reroviaha va'e ndogwerojojai onhe'dé. Ndoikoi
peteixa upe va'e kwéry” Aipo pene rerakwa
ahendu kuri. Haimete kuri arovia. Upéixa
peiko vai nipo ra'e. 19 Oi va'erd pene pa'il-
my ambue mbue ndive ndogwerojojaséi va'e.
Upéixa peteixa ndapejogwerekoi ramo ae ojekwaa
ard vol ra'e kiva'e pa oiko tekoha pora-my.
20 Pejogweroaty Nhandejary réry-py pekaru
hagwd ramo ndaha'evéi-ma Hesu Cristo omano
hagwe-rehe pene mandu'a hagwd nipo ra'e.
Pekaru rei hagwa nipo ra'e. 21 Petel tel nipo
ra'e pekaru upe-py. Onhemotenonde va'e kwéry
heta voi ho'u. Nonhoha'ardiry. Hapykwéri ou
va'e tembyre mate ho'u. Upéixa pekaru-gwi oi
vyteri ivare'a va'e, ol jave hygwyata va'e, oi ave
oka'u va'e. 22 Nipordi voi upe pende rekoha.
Pekaruse ramo pende roga tee-py pekaru. Anive
peraha heta pene remi'urd Hesu reroviaha va'e
ojogweroaty haty-py pe'u va'erd. Anive upeéixa
pemoti iporiahu va'e-pe. Ndavy'ai upe pende

rekoha vaikwe-rehe. Anive tel upéixa pende
rekoha vai pejogweroaty porahéi haty-py.

23 Apombo'e va'ekwe mba'éixa pa jajapo-ta
Hesu omano hagwe-rehe nhane mandu'a hagwa.
Nhandejary oikwaa uka va'ekwe xe-vy onhe'é
pord. Ha upe inhe'@gwe pora-rehe apombo'e jevy
va'ekwe. Ay apombo'e jevy-ta upe inhe'e pora-
rehe jevy. Nhandejary oikwaa uka va'ekwe xe-vy
nhane mandu'a hagwa Hesu omano hagwe-rehe.
Upe apombo'e jevy-ta. Hesu omano e'y mboyve,
inhirligwerd omombe'u nhemi-tama jave ipyhy
ukahard-pe, a-rami ojapo Hesu. Pyhare ramo
Hesu oipyhy mbojape, 24 otima Nhandejary-pe, ha
upe rire ombopo mbopdy ome'é-vy gwemimbo'e
kwéry-pe. “Ko mbojape-rehe ha'e-ta xe rete tee
va'e” he'l. “Pende-rehe ha-py anheme'é va'erd
ajejuka uka va'erd pene resende hagwa” he'i.

“Koa ere'u ramo ne mandu'a kena xe-rehe” he'i.
25 Upéixa ave okaru rire oipyhy uva rykwere ryru.

“Ko uva rykwere-rupi Tupd Nhandejary oikwaa
uka ard yvypoOry-pe xe manoha rehegwa nhe'é”
he'i. “Kente kwéry-rehe ha-py onheresende hagwa
osyry va'era xe rugwy. Pe'u jave pene mandu'a
kena xe-rehe” he'l. “Omano xe resende hagwa,
peje pene mandu'a-vy xe-rehe” he'i va'ekwe Hesu
gwemimbo'e kwéry-pe.” 26 Ha upéixa-gwija'uramo
upe mbojape, upe uva rykwere ave, jahexa uka
enterove-pe Hesu omanoha. Upéa tekotevé jajapo
Hesu ou jevytaha ra'ard-vy.” 27 Upéa-gwi nhande
reko pora e'y reheve ja'u ramo pe mbojape pe uva

* 11:25 [r31.31-34; £x 24.6-8  * 11:26 Mt 26.26-28; Mc 14.22-24;
Lc 22.19-20

rykwere ave, Nhandejary-pe nipordi voi. Nhande
reko pora e'y reheve ja'u ramo upe uva rykwere
mbojape ave jajuka uka rei vérami Cristo-pe.
Naipordi voi upéa. 28 Upéa-rehe tanhanhemongeta
nhandejéupe nhande reko ete-rehe. “Ipora tipo
xe reko Nhandejary rovagwy-py?” tanhaporandu
nhandéjehe. “Aiko pord para'e terd aiko ku'a ku'a
para'e Nhandejary reko-rupi?” Upéixa ramo ipora
nhaporandu randu nhandejéupe ja'u hagwa.
29 Ho'u rei va'e onhembohasa asy uka ojo6ehe.
Naimandu'ai Hesu omano hagwe rehe-gwi ho'u
rei. Ha upéa-rehe Nhandejary ombohasa asy
va'erd ixupe. 30 Heta pene pa'li-my ol va'e ho'u
rei nipo araka'e. Upéa-rehe ra'e oime heta ikangy
va'e, hasy va'e ave. Ha upe va'e-rehe ave heta
omano va'ekwe. 3! Ja'u-tama ramo mbojape
nhane mandu'a hagwd@ Hesu mano hagwe-
rehe tanhaporandu katu nhandéjehe nhande
rekoha-rehe, nhane rembiapokwe-rehe. “Ipora
para'e nipordi para'e Nhandejary rovagwy-py
xe rekoha?” nhaporandu katu nhande py'apy-
py nhandejéupe nhamboyke uka hagwd nhane
rembiapo pord e'fkwe nhandejéhegwi “Ipy'a
poti-ma” he'i hagwd Nhandejary nhande-rehe.
Nanhane mbohasa asyvéi-ma hagwa. 32 Ha
nanhaporandui ramo upéixa nhande py'apy
pygwa-rehe nhane moingo pord jevy hagwa
Nhandejary rape-rupi, ha'e ae “Ipy'a ky'a reheve
ho'u Hesu-rehe oporomomandu'aha” he'l ara
nhande-rehe. Ha upéa-rehe katu nhane mbohasa
asy ard nhanhemboasy kwaa hagwa nhane
rembiapo vaikwe-rehe ani hagwd nhande ave

ko'dgwa hekoha vai va'e hese ojerovia e'y va'e
ndive nhande ave jaha ombohasa asy ha-py.
33 Upéa-rehe, xe re'yi kwéry, Hesu reroviaha
va'e kwéry, penhoha'ard katu pe'u ramo Hesu
mandu'aha rembi'u. 34 Ani peju pene rygwyata
hagwa-rami. Ivare'a va'e tokaru katu gwoga-py
pono Nhandejary pene mbohasa asy hagwa.

Oive pene remiporandukwe kwatia-rehe pemoi
va'ekwe. Ay katu namombe'u mo'ai upe va'e-rehe.
Agwahé ramo pende ha-py amombe'u ara peé-my
upéa-rehe.

12

Nhe'é Marangatu tee va'e remime'égwe nhande-
vy gward
(Rm12.6-8; 1 Pe4.10-11)

1 “Mba'e tipo Nhe'dé Marangatu tee va'e ome'é
nhande-vy, nhande Hesu reroviaha va'e-pe?”
peporandu va'ekwe kwatia-rehe. Upéa-rehe
apombo'e-ta, Xe re'yi kwéry.

Petel tel-pe ome'é gwemime'8gwe.

2 Tapene mandu'a pord peiko hagwe-rehe.
Yma pejerovia e'y reheve Hesu-rehe, heta tupa
ra'anga-rehe pejerovia ra'e. Ta'anga rei upe va'e.
Nonhe'€i, ojehexa uka e'y va'e, hekove e'y va'e.
Pene mbotavy tavy voi araka'e. 3 Upéixa-gwi
amombe'u-ta peé-my mba'eixagwa pa peikwaa-
ta anhetegwa nhe'€. “Hesu Tupa tee” he'i va'e
anhetegwa he'i. Nhe'€ Marangatu tee va'e ol
ipy'apy-py. Upéixa-gwi onhe'€ pord Hesu-rehe. Ha
Hesu-rehe “Tomano katu” he'i va'e ndogwerekoi

Nhe'é Marangatu tee va'e opy'apy-py. Upéixa-gwi
onhe'é rei rei Hesu-rehe.

4 Nhe'é Marangatu tee va'e petel anho mate.
Hemime'édgwe nhande-vy gward jepe heta.
5> Nhande rerekwa tee va'e Tupa Nhandejary. Ha'e
omombe'u petel tei-pe hembiapo ambue mbuera
nhande-vy gward. 6 Heta nhane rembiapora
jajapo kwaa va'e. Petel tel va'e-pe ae Kkatu
Nhandejary nhane moarandu nhamba'apo
hagwa hembigwaird. 7 Nhe'e Marangatu tee
va'e nhande rexakwaa rei, petei tei va'e-pe
ome'é me'é gwemime'd. Hemime'd€rd ome'é
nhande-vy nhanhopytygwd rei hagwa. 8 Upéixa
ol Nhandejary omoarandu va'e kwéry. Arandu
nhe'é oiporu va'erd. Nhe'é Marangatu tee va'e
remime'égwe-rupi arandu nhe'é oiporu va'era.
Ha ambue va'e kwéry-pe oikwaa uka onhe'€ rei
mo'd hagwa nhande-vy oikwaa vérami voi nhande
py'apory. Nhe'g Marangatu tee va'e oikwaa ukaha-
rupi voi ha'e onhe'é rei mo'a anhetegwa voi upe-
va'e. 9 Ha ambue kwéry-pe Nhe'€ Marangatu
tee va'e oikwaa uka ogwerovia tee hagwa Hesu-
rehe. Ha ambue kwéry-pe ome'é ombogwera
hagwa hasy va'e-pe. Nhe'é Marangatu tee va'e
remime'8gwe-rupi ombogwera ixupe kwéry. 10 Ha
ambue kweéry-pe ome'é hexapyra-rupi omba'apo
hagwa. Nhe'é Marangatu tee va'e remime'égwe-
rupi nhande-vy ikatu e'y va'e hexapyra-rupi
ojapo. Ha ambue kwéry-pe Nhe'd Marangatu
tee va'e oikwaa uka oiko hagwd Nhandejary
nhe'¢ mombe'uhaty ramo. Hembigwaa e'Jgwe
oikwaa uka ixupe onhe'd hagwd. Ha ambue
kwéry-pe omo'arandu Nhe'é Marangatu tee va'e

ojohu hagwa kiva'e nhe'é-py po omombe'u ambue
kwéry, Nhe'é Marangatu tee va'e remimo'arandu
tipo ambue va'e remimo'arandu tipo ojohu kwaa
hagwd. Ha ambue kwéry-pe omonhe'd Nhe'é
Marangatu tee va'e. Upéa-gwi nhe'@ ambue mbue-
py oiporu kwaa e'y reheve onhe'é. Ha ambue
kwéry-pe omo'arandu Nhe'¢ Marangatu tee va'e
omombe'u jevy hagwa upe nhe'é ambue. Nhe'é
Marangatu tee va'e remime'@gwe-rupi ohendu
upe nhe'é ambue omombe'u jevy hagwa onhe'é-
py. Oiporu kwaa e'y reheve jepe omombe'u jevy
onhe'é-py. 11 Nhe'@ Marangatu tee va'e petei anho
tee. Hemime'égwe nhande-vy gwara ae katu heta.
Ome'ése-gwi ome'8 petel tei-pe gwemime'éra.

Cristo reroviaha va'e kwéry ndive ha'e petel oiko
(Rm12.4-5; Ef1.22-23; 4.15-16)

12Nhande rete katu peteimate, heta ae hesegwa
oi va'e. Ha nhande rete rehegwa, heta oi ramo
jepe ave, petel anho joty ol hete. Upéixa ave Cristo
gweroviaha kwéry ndive oiko petei mante. 13 Oi-
ma heta Hesu reroviaha va'e. Opaixagwa va'e
ojerovia-ma hese. O judeu va'e, ol ave judeu e'y
va'e. OI onhemomba'apo va'e. O1 ave ojejokwai
e'y va'e. Heta-ma voi ojerovia-ma Cristo-rehe.
Ha peteixa nhane mongarai va'ekwe. Peteixa on-
hemoingo nhande py'apy-py Nhe'é€ Marangatu tee
va'e. Nhande reta reta-gwi ha'e nhane moingo
peteixa mate ondive. 14 Upéixa ave nhande rete re-
hegwa heta oi. Ndaha'éi petei anho mate hesegwa
ol. O nhande po, oi nhande py, ol nhande jyva,
ol ave nhane kwa. Upe va'e nhande rete rehegwa

voi. Petei tel nhane rembiporu nhande rete-rehe
oiva'e.

Upéixa ave nhande, Hesu reroviaha va'e kwéry.
Petel tei nhane rembiapo jajapo. Heta voi
nhamba'apo va'e. Petei réry-rupi ae nhamba'apo.
Hesu réry-py mate voi jaiko peteixa.

15 Ha nhande rete rehegwa katu onhe'¢ kwaa
ramo ra'e onhe'd rei ard mo'a ra'e nhande rete-
pe. Onhe'é rei ard nhande py “Xe ndaha'éi po-gwi
ndaikoi tete-rehe” he'i ard mo'a. Oiko joty nhande
rete rehegwa ramo. 16 Ha nhande apysa katu
onhe'é@ reiramo ra'e nhande rete-pe: “Xe, ndaha'éi
tesa, upéa-gwi ndaikoi tete rehegwa ramo” onhe'é
rei ard ra'e. Ha onhe'€ ramo jepe oiko joty
nhande rete rehegwa ramo. 17 Nhande resa anho
noiry. Upéixa ramo ra'e nanhahendui ard ra'e. Ha
nhande apysa anho noiry ave. Upéixa ramo ra'e
nanhahetdii ard ra'e mba'eve. Petei anho noiry
nhande rete rehegwa. 18 Yma araka'e Nhandejary
omoi nhande rete rehegward voi araka'e. Petel

tel omoi meme nhande rete-rehe. Gwemimbota-
rupiomoinhanderete rehegwara araka'e. 19 Petel

ramigwa meme nomoi ukdi Nhandejary. Upéixa
ramo ra'e nanhande retéiry ard ra'e. 20 Nhande
rete rehegwa heta o1. Heta ol ramo jepe petei joty
nhande rete.

Upéixa ave nhande. ]Jaiko peteixa Hesu-rehe
jajerovia-gwi. Petel reko-rupi jaikopa.

21 Ndaip6ri nhande rete-py oi rei va'e.
Nhaikotevé entéro nhande rete rehegwa-rehe.
Jaiporu ixupe kwéry. Nhande resa-rupi jahexa.
Nhande po-rupi nhamba'apo. Nhande py-rehe
jagwata. Onhopytygwd nhande rete rehegwa.

Upéixa ave Hesu Cristo reroviaha va'e gwive
nhanhopytygwo va'era jaiko-vy.

22 Nhandejary katu nhane moingo va'ekwe.
Nhande rete omoingo va'ekwe. Nhande rete-
rehe ol jaiporuve va'e nhaikotevé tee va'e. Upéa

ndoikoiramora'enhamanoreiarédra'e. 23Nhande
rete- rehe ol ave nhane rembihexa uka rei rei
e'y va'e. Upéa-rehe nhanhangareko pora. Oi

ave nhanoti va'e nhanhangareko poridve va'e-
rehe. 24 01 ave nanhanotiry va'e iporave nhande-
vy. Nanhapenairy hese. Upéixa oiko nhande-
vy nhande rete. Nhandejary katu omoingopa
va'ekwe. Ha'e omomba'egwasuve upe nhan-
oti va'e-pe. 25 Upéixa-gwi ndaipOri ipordve va'e
0jOhugwi. Onhopytygwd va'erd meme omoingo
Nhandejary nhande rete-rehe. 26 Hasy ramo petei

nhande rete-rehe oi va'e nhahendu kwaa nhande
rete-rehe. Okwera jevy ramo ipordmba nhande

rete-py. Nhamboete ramo nhande rete rehegwa,
nhande rete tee nhamboete ave.

27Upéixa jaiko-ma nhande, Hesu reroviaha va'e
kwéry. Cristo rete ramigwa nhande. Upéixa-gwi
jaiko petei tel hete rehegwa-rami. 28 Nhandejary
remimbota-rupi katu nhanhopytygwo jaiko-vy.
Oi va'e nhane pa'ti-gwi oiporavo araka'e gwem-
bigwaird. Ha'e kwéry oiko nhande-vy nhande
pytygwdhard. Tenonde va'e oiporavo gwemimon-
dord. Upe rire oiporavo onhe'd-py omombe'u
va'erd. Upe rire oiporavo oporombo'e va'erd
onhe'® omombe'u mbe'uhard. Oiporavo ave
hexapyra-rupi omba'apo va'erd. Oiporavo ave
hasy va'e-pe ombogwera va'erd. Oiporavo ave
oporopytygwd va'erd. Oiporavo ave Hesu rerovi-

aha nhangarekohara. Oiporavo ave nhe'é ambue
mbue-py oiporu kwaa e'j reheve onhe'é va'erd.”

29 Ndoiporavoi oime raé va'e-pe oiko hagwa
gwemimondo ramo. Ndoiporavdi ave opavave
oiko hagwd onhe'd mombe'uhaty ramo kente
hembigwaa e'Jgwe omombe'u hagwd. Ndoipo-
ravoi ave opavave oiko hagwa oporombo'e va'era.
Ndaha'éi enterove va'e omba'apo hexapyra-rupi.
30Ndaha'éi enterove va'e ombogwera hasy va'e-pe
hemime'8gwe-rupi. Ndaha'éi enterove va'e nhe'é
ambue oiporu kwaa e'j reheve onhe'dé va'era.
Ndaha'éi enterove va'e gwemihendukwe nhe'é
ambue ohendu kwaa e'y reheve va'e omombe'u
jevy onhe'é-py.

31 peé katu pejerure katu Nhandejary-pe ome'é
hagwa peé-my gwemime'érd ipordve rave va'e. Xe
ae ahexa uka-ta peé-my pene rekord iporave va'e.

13

Jajohayhu-rupi nhambovy'a Nhandejdry-pe

1Tajajohayhu rei katu jaiko-vy. Ndaha'éi nhane
nhe'é-rehe nhambovy'a Nhandejary-pe. Jajohayhu
rei-rehe ae nhambovy'a ixupe. Nhanhe'é ramo
opa nhe'é, ko yvy pygwa ambue mbue va'e nhe'g,
Nhandejary rembigwai yvay pygwa va'e nhe'é ave
nhanhe'd ramo jajohayhu e'y reheve, nanham-
bovy'ai ard Nhandejary-pe. No'a ra'e he'l ara
nhane nhe'é-rehe: “Mba'e ombopu rei va'e-rami
voi” he'i ard ndajajohayhui-gwi.

* 12:28 Ef4.11

2Ndaha'éi ave nhane arandu-rehe nhambovy'a
Nhandejary-pe. Jajohayhu rei ramo ae nham-
bovy'a ixupe. Inhe'€-py nhamombe'u jevy ramo
ha'e omba'e kwaa ukaha nhande-vy, Nhandejary
reminhongatukwe jaikwaa-ma ramo, opaixagwa-
rehe jaikwaa pord ramo ndajajohayhui reheve,
ndovaléi ard nhande-vy nhane arandu. Nanham-
bovy'ai ard Nhandejary-pe. Hesu-rehe jajerovia
tee-gwi héry-py nhambova uka yvyatygwasu-pe
jajohayhu e'y reheve, ndovaléi ard nhande-vy.
Nanhambovy'ai ard Nhandejary-pe.

3 Ndaha'éi ave nhane rakate'y e'y mba'e-rehe
jaiko-vy nhambovy'a Nhandejary-pe. Jajohayhu
ramo ae nhambovy'a ixupe. Nhame'@mba ramo
nhane mba'e iporiahu va'e pegwara jajohayhu e'y
reheve, ndovaléi ard nhande-vy nhane rakate'y
e'Vha. Nanhambovy'ai ard Nhandejary-pe. Hesu
Cristo-rehe jajerovia-gwikente kwéry nhane mbo-
hasa asy ete ramo jepe, nhande rete rapy ramo
jepe jajohayhu e'y reheve, ndovaléi joty ara
nhande-vy upéixa jahasa asy ramo. Nanham-
bovy'ai ara Nhande]ary -pe_ upea rupi. Jajohayhu
ramo ae nhambovy'a va'era ixupe.

4 Jajohayhu ramo jaiporiahuvereko rei
nhande rapixa-pe, nhande py'a pord ixupe.
Jajohayhu ramo nhanhoha'ard kwaa. Nhande
py'a pord nhande rapixa ndive. Nanhane
a'e e'firy nhande rapixa rembiapo pora-rehe.
Nanhanhemomba'egwasuiry. Nanhanhemboete
reiry. 5 Jajohayhu ramo ndajaiko hatd hatairy.
Nanhane rakate'y e'y rei mba'eve-rehe nhane
mba'erd nhande-vy gward mate ndajahekairy.
Nhande rapixa reko pordrd-rehe ave nhane

mandu'a. Nanhande rova asy kwadiry nhande
rapixa ndive. Nanhane mandu'ai tembiapo pora
e'Jgwe-rehe nharoyrd-vy. 6 Nhande py'a rory
ae ojoehe. Anhetegwa-rehe mate nhambovy'a.
Nhande rapixa rekoha pord e'J-rehe nhane
mbovy'are'y, nhane mboasy. 7 Jajohayhu ramo
nhaha'ard joty. Nhane mbovy'a e'y va'e ndive
jajogwereko Kiriri joty. Nhande py'agwapy
reheve nhaha'ard Nhandejary rembiapo porara
nhande-vy gwara-rehe. “Nhandejary ipokatu va'e
voi nhande rexakwaa nhane poriahuvereko ave”
ja'e meme nhande py'apy-py nhaha'ard-vy.”

8 Mborayhu opa e'y va'e. Oiko-ma ramo Nhan-
dejary nhande ruvixa, yvay-py nhaime-ma ramo
avave nomombe'uvéi va'erd inhe'é-py ha'e omba'e
kwaa ukaha nhande-vy, avave nonhe'évéi va'era
nhe'é oiporu kwaa e'y reheve. Ko'a-py arandu
ndoiporuvéi va'erd ave. 9 Jaikwaapa va'erd. Ay
ndajaikwaapai voi mba'eve-rehe. Nhandejary
nhe'é-py nhamombe'u hagwd mba'e ha'e oikwaa
uka nhande-vy ndajaikwaapdiry. 10 Oiko ramo
Nhandejary nhande ruvixa, nhagwahé ramo ae
henda-py jaikwaapa va'erd opamba'e, enterove
va'e-rehe ave. Ndaiporiveéi-ma va'erd oikwaa ku'a
ku'ava'e. Ndaiporiva'erd oikwaa e'y va'e mba'eve-
rehe. Jaikwaapa va'era.

11 Yma xe mitd ramo, mitdixa aiko va'ekwe,
mitdixa anhe'é va'ekwe. Xe py'apy-py anhemon-
geta ramo, mitdixa ave aiko. Opaixa aiko va'ekwe
Xe mitd ramo. Ay ae katu akakwaapa-ma. Ndaiko
mo'dvéi-ma mitd reko-rami.

* 13:7 G15.22

12 Ha upéixa ave ko yvy-py jaiko ramo jaikwaa
mirl miri Nhandejary rekoha. Espéko tuja-py
jahexaha-rami nhande rova ko'dy nhane arandu
Nhandejary-rehe. Ndajaikwaa pordi. Ha'e ae oik-
waapa nhande rehegwa. Jaiko ramo indive, yvay-
py nhaime ramo jajohexa va'erd, jaikwaapa va'era
ave hesegwa ave. Ha'e nhande kwaahdixajaikwaa
ard ixupe. 13 Ha ko'dnga mbohapy jajapo va'e opa
e'V reheve ovale va'erd nhande-vy. Hesu-rehe
jajerovia, nhaha'ard Nhandejary-pe he'li hagwe-
rami ojapopa hagwa, jajohayhu rei ave jaiko-vy.
Upe mbohapy jajapo va'e-rehe Nhandejary ovy'a-
ma voi oiko-vy. Ha jajohayhu rei ramo nham-
bovy'ave ard Nhandejary-pe.

14

Mba'éixa pa jaiporu va'erd Nhe'é Marangatu tee
va'e remime'égwe

1 Tapejohayhu katu peiko-vy. Pejerure katu
Nhandejary-pe ome'd¢ hagwa pe&-my Nhe'd
Marangatu tee va'e hemime'érd ipordve rave
va'e. No'd-rami pejerure ixupe: “Eme'é xe-vy ne
remime'érd nde re'yi pegward. Aipota eterei ne
nhe'é-py amombe'u jevy nde eremba'e kwaa uka
xe-vy.”

2 Oiporu kwaa e'j va'e onhe'¢ va'e onhomon-
geta Nhandejary ndive mante. Nonhe'éi ko yvy
rehegwa ndive. Nohendu kwadi inhe'd. Nhe'é
Marangatu tee va'e reko-rupi onhe'é oiporu kwaa
e'y va'e. Anhetegwa he'l. Hapixa kwéry ae no-
hendu kwaairy inhe'é.

3 Nhandejary nhe'é-py omombe'u va'e ae katu
onhe'€ enterovéa ohendu hagwa. Nhane pytygwo
jaroviave hagwa Hesu-pe, nhande reko porara
omombe'u nhande-vy, nhane mbopy'agwapy
Hesu rape-rupi jaiko pora hagwa. 4 Ha upe oiporu
kwaa e'y va'e onhe'é va'e ae onhepytygwd ojéupe.
Nhandejary nhe'é-py omombe'u va'e ae oipytygwd
Hesu reroviaha kwéry-pe.

> Nhandejary tane mbopu'aka erenhe'¢ hagwa
ereiporu kwaa e'y va'e. Upéixa erenhe'€ ramo
xe mbovy'a ard. Nhandejary tane mbopu'aka
ave eremombe'u mbe'u hagwd inhe'd. Upéa
eremombe'u ramo avy'ave ard. Oiporu kwaa e'y
va'e onhe'é nhe'é va'e ojapo pora. Nhandejéry
rembiapo- rupi onhe'é. Nhande]ary nhe'é-py
omombe'u va'e ha'e oikwaa uka va'e ojapo poréve
ixugwi henduha-pe oipytygwd-gwi. Ha ndaipOri
ramo imombe'u jevyha hendu hary nhe'd-py
noipytygwdi ard Hesu reroviaha kwéry-pe upe
oiporu kwaa e'y nhe'é-py onhe'é va'e.

6 Agwahé-tama upe-py, xe re'yi kwéry. Ag-
waheé rire anhemonhe'é ramo ereiporu kwaa e'y
nhe'é-py napopytygwdi ard. Napehendu kwaai-
gwi napopytygwoi ard. Jaiporu kwaa nhe'é-py ae
amombe'u ramo Nhandejary rehegwa nhe'é peé-
my apopytygwd ard. Nhandejary nhe'€ jaikwaa
e'y va'ekwe ha'e oikwaa uka xe-vy amombe'u
jevy ramo peé-my apopytygwo ave ard. Arandu
nhe'd amombe'u ramo peé-my apopytygwd ave
ard. Nhandejary nhe'd-py amombe'u ramo peé-
my apopytygywo ave ara. Anhe'é€ ramo ae jaiporu
kwaa e'y va'e xejéupe mate anhepytygwo ara.

7Nhande rekove va'e nhanhe'é voi. Nhambopu
va'e kwéry hekove e'j va'e ipu ave. Upéixa mimby
onhe'€, harpa ipu ave. Nombopu kwaai va'e ae
ombopu rei ramo nipordi ard nhande-vy. Nan-
hahendu kwadi ard. 8 Ha upéixa ave capitdo rem-
bigwai nomonhe'é porai ramo gwemimbygwasu,
soldado kwéry nohendu kwaai va'erd. Nohendu
kwadi-gwi ndoikwaai ard ave onhoraird hagwa
Ora.

9 Upéixa ave pende kwéry. Erenhe'd® ramo
ereiporu kwaa e'j va'e avave nohendu kwaai ara.
Nhandejary mate ohendu kwaa va'erd. A pygwa
erenhe'€ e'y va'e-rami oiko va'erd ne renduha
kwéry. 10 O1 heta eta nhe'€ ko yvy pygwa onhe'é
va'e. Nhe'@ ambue mbue kente kwéry oiporu. Upe
nhe'é oiporu va'e ohendu kwaa ave onhe'é. 11 Ha
oiporu e'y va'e nohendu kwadi. Nhahendu ramo
nhe'é ambue, nanhahendu kwadi voi. “Nhande
re'yie'ynipora'e”ja'e ojoehe. “Nanhahendu kwaai
ete inhe'é” ja'e ojdehe.

12 Ha peé katu, aikwaa-ma ra'e pende rekoha.
Pejerure rure ra'e peiko-vy Nhandejary-pe Nhe'é
Marangatu tee va'e remime'érd peipota eterei-
gwi ra'e. Upéa-rehe ha'e-ta peé-my, tapejerure
katu hemime'érd ipordve va'e ome'é hagwa peé-
my peipytygwd pora hagwa Hesu reroviaha va'e
kwéry-pe.

13 Upéixa ave nde, nhe'¢ ereiporu kwaa e'y
erenhe'é va'e, ejerure katu Nhandejary-pe ere-
mombe'ujevy hagwd upe ne nhe'égwe nerenduha
nhe'é-py ave eremombe'u hagwa.

14 Xe ambojeupi upi xe nhe'é Nhandejary-pe.
Aiporu kwaa e'y nhe'é-py ambojeupi jave xe nhe'é



1 CORINTIOS 14:15 Ixvi 1 CORINTIOS 14:19

Xe py'apy-py mate aikwaa Nhandejary ndive
anhomongetaha, xe arandu reheve nanhe'@iry.
Ndaikwadi xe upe anhe'd¢ va'e. 15 “Mbava'e
tipo ajapo-ta upéixa ramo?” aporandu xejéupe.
Tanhomongeta Nhandejary ndive xe py'apy ete
anho reheve, tanhomongeta ave xe arandu
reheve ave. Taporahéi Nhandejary-pe. Xe
py'apy ete anho reheve taporahéi ixupe nhe'é
aiporu kwaa e'y reheve. Taporahéi ave ixupe xe
arandu reheve ave nhe'é aiporu kwaa reheve.
16 Eremomba'egwasu ramo Nhandejary-pe nde
py'apy ete reheve nhe'd@ ereiporu kwaa e'y
reheve erenhe'€ ramo nohendu kwaai va'e nomoi
pord petel kwadi va'erd onhe'@ ne nhe'é ndive.
No'd-rami ndikatui ard he'i: “Upéixa voi xe ave
atimase ave nde-vy oromomba'egwasu hagwa”
nde'iry va'erd Nhandejary-pe. Nohendu kwaai-gwi
nomopeteiry onhe'e ne ndive. 17 Nhe'é ereiporu
kwaa e'§-py erenhe'®@ ramo eremomba'egwasu
pord Nhandejary-pe. Nde rapixa-pe ae
nderepytygwdiry, ne ndive ojogweroaty va'e
kwéry-pe nderepytygwoi ard. Nohendu kwaairy
upe va'e nhe'é-gwi ne ndive nomomba'egwasu
joai ard Nhandejary-pe.

18 Xe katu aiporu kwaa e'j va'e-py anhe'é nhe'¢
voi. Hetave tave pendéhegwi anhe'€ upéixa. Upéa-
rehe atima pora Nhandejdry-pe. 19 Upéixa anhe'é
ramo jepe Hesu reroviaha va'e kwéry ojepo-
rahéi haty-py ohendu kwaa nhe'é aiporuse joty
amombe'u hagwa ixupe Nhandejary nhe'€. Anhe'é
mbuku ramo aiporu kwaa e'y va'e nhe'é-py no-
hendu kwadi ard xe nhe'é. Ipordve anhe'é mixive
ohendu kwaa nhe'é-py oikwaa pord hagwa xe

remimombe'ukwe.

20 Xe re'yi kwéry, ani peiko mitd reko-rami pen-
hemongeta ramo pende py'apy-py. Pekakwaapa-
ma. Pene arandupa-ma. Arandu pora-rupi peiko
katu. Hembiapo vai ndojapo kwaai mita-rami, peé
ave, ani erejapo vai kwaa tel. Pejapo pord kwaa ae

katu.
21 Yma omoi araka'e Nhandejary nhe'é kwatia-

rehe judeu kwéry rehegwa.

“Amombe'u-ta ko tetd mygwa-pe, he'i Nhandejary.
He'yi e'J va'e ave ambou-ta omombe'u
hagwa ixupe kwéry. Nhe'é ambue-py
omombe'u-ta. Ha nohendu mo'ai va'erd
nohenduséi-gwi. Na Xe renduséiry ha'e

»¥k

kwéry, he'it Nhandejary:
22 Upéixa-gwi nhanhe'd ramo jaiporu kwaa e'y
nhe'é-py heroviaha e'y va'e oikwaa hagwa
Nhandejary pu'aka-rupi nhanhe'g. Ndaha'éi
ohendu hagwd nhane nhe'¢ Hesu reroviaha
va'e. Nhamombe'u ramo ae Nhandejary nhe'é-
py ha'e omba'e kwaa ukaha nhande-vy, heroviaha
kwéry oikwaa pordve hagwd joty nhamombe'u
upéa. Ndaha'éi heroviaha e'y va'e pegwara.
23 Tapene mandu'a pord kena Hesu reroviaha
kwéry ojogweroaty ramo-rehe. Penhe'é¢mba joa
ramo peiporu kwaa e'y va'e ambue mbue-py,
mbava'e tipo he'i ard pende-rehe umi upeixagwa
nohendukwaai va'e? Umi Hesu-rehe ojerovia
va'e, umi Hesu-rehe ndojeroviai va'e? Mbava'e
tipo he'i va'erd pende-rehe? “Itavy nipo ra'e” he'i
va'erd para'e pende-rehe. 2425 Ha Nhandejary
nhe'é-py petel tei omombe'u ramo mba'e ha'e

* 14:21 1s 28.11-12

oilkwaa uka ixupe, ou ramo nhe'é ambue-rehe
ndoikwadi va'e, umi Hesu-rehe ojerovia va'e, umi
Hesu-rehe ndojeroviai va'e, ohendu kwaa ara
pene remimombe'u. Ipy'a ete-py onhemi oi va'e
gwive Nhandejéry ombojekwaa ard para'e ixupe.
“Xe py'apy pygwa oikwaapa nipo Nhandejary
ra'e. Ne'ird aikwaa pord hesegwa nhe'd” he'i
va'erd para'e pene rendu-vy. Upe he'i-vy onhesii
ard para'e omomba'egwasu hagwa Nhandejary-pe
“Nhandejary oiko nipo ko pene pa'i-my ra'e” he'i
ard para'e ojogweroaty va'e kwéry-pe.

Mba'éixa pa jaiko jajogweroaty ramo Nhan-
dejary réry-py

26 Amombe'u-ta peé-my, Xe re'yi kwéry, mba'éixa
peiko hagwa pejogweroaty ramo Nhandejary
réry-py. Tapenhopytygwd kena peiko porave
hagwa Nhandejary reko-rupi. Of va'erd porahéi
ogwereko va'e oporahéi va'erd omboete hagwa
Nhandejary-pe. Oi va'erd ombo'e va'e, ol
va'erd mba'e Nhandejary oikwaa uka ixupe,
gwembigwaa e'Jgwe omombe'u va'e. OI va'erd
oiporu kwaa e'y reheve onhe'é va'e. Oi va'erd
omombe'u kwaa va'e upe oiporu kwaa e'y va'e
nhe'é-py pehendu hagwe omombe'u jevy va'era.
Upéixa pejogweroaty ramo penhopytygwd kena
peiko-vy. 2728 OT ramo oiporu kwaa e’y va'e
nhe'é-py onhe'€se va'e, tonhe'¢ mokdi mate, terd
mbohapy. Petel tel tonhe'd. Ha petel onhe'é
rire peha'ard omombe'u kwaa va'e omombe'u
jevy hagwd upéa nhe'd. Omombe'u rire ae
tonhe'é ambue va'e oiporu kwaa e'y va'e nhe'é-
py. Ha ndaipdri ramo omombe'u kwaa va'e, nde,

erenhe'ése va'e ekiriri eiko-vy pejogweroaty haty-
py. Nde py'apy-py mate erenhe'd, Nhandejary
ndive mate erenhe'd@ upe nhe'€ ambue-py.
29 01 ramo mba'e Nhandejary oikwaa uka ixupe
omombe'use va'e, tomombe'u mokdi va'e mate,
terd mbohapy. Petei tei tonhe'd. Omombe'u jave
tapejeapysaka pord tapeporandu randu pende
py'apy-py hemimombe'ukwe-rehe: “Anhetegwa
para'e terd nainhetegwai para'e” peporandu
pehendu jave. Tapejeapysaka pora anhetegwa
nhe'é-rehe mate perovia hagwa. 30 Nhandejary
oikwaa uka ramo onhe'é ambue va'e-pe tokiriri
henonde va'e gwapixa omombe'u hagwa. 31 Heta
va'e-pe Nhandejary oikwaa uka va'erd onhe'é-
py omombe'u hagwd. Upéixa ramo petei tel
tomombe'u enterove ohendu hagwa. Upéixa
penhopytygwd va'erd penhomokyre'y va'erd
peikwaa pordve hagwd@ Nhandejary rehegwa
nhe'd. 32 Nhandejary nhe'€-py omombe'u va'ety
oha'ard0 kwaa va'e. Onhe'ése ramo onhe'g,
nonhe'éséi ramo, nonhe'éi ave. Oha'ard kwaa.
33 Nhandejary nhane renéi jaiko pord hagwa.
Héry-py jajogweroaty ramo upéixa oipota ave.
Ndaha'éi jajogweroaty nhanhe'@mba rei hagwa
héry-py. Jaiko pord hagwa nhane renoi va'ekwe.
34 Hesu reroviaha va'e ojogweroaty ramo
tokiriri katu kunha kwéry. Ani penhe'@mba
rei tel. Opa tetd-rupi oiko upéixa. Upéixa voi
ave Moisés amyri remimombe'ukwe judeu
kwéry rekohard. Nipordi kunha onhemonhe'é
ojogweroaty haty-py. 35 Oikwaase va'e toporandu
omeéna-pe. Gwoga-py ae oporandu ixupe. Nipordi
oporandu ojogweroaty ha-py ijjayvu hagwa.

36 Ndapevy'di para'e ko xe remimombe'ukwe-
rehe. Ndaha'éi pendehegwigwa oiko Nhandejary
nhe'é. Ixugwigwa voi oiko. Ndaha'éi ave peé-
my gward mate omombe'u uka onhe'é. Opa-rupi
oiko va'e kwéry pegward ave Nhandejary nhe'é.
3701 ramo hi'arandu pora va'e, Nhe'é Marangatu
tee va'e nhe'é-rupi oiko meme va'e pene pa'l-
my Nno'd-rami he'l ard xe-rehe: “Nhandejary nhe'é
tee voi omombe'u Paulo. Nhandejary réry-py voi
ohai araka'e ko kwatia jaiko hagwa Nhandejary
remimbota-rupi” he'i ard xe-rehe. O1 ave Nhan-
dejary nhe'é-py omombe'u va'ety upe-py upéixa
ave he'l ara xe-rehe, ko kwatia-rehe ave.

38 O1 ramo gwi a-rami he'i va'e “Xe-vy niporai
upe Paulo nhe'd. Ndaha'éi para'e Nhandejary
nhe'é tee” upéixa he'i ramo xe nhe'é-rehe ani tei
pejerovia hese. Ani ave pepena tei hese.

39 Xe re'yi kwéry, Hesu reroviaha va'e kwéry,
tapejerure katu Nhandejary-pe hemime'érd peé-
my gward-rehe pemombe'u hagwa inhe'é-py
mba'e ha'e oikwaa uka peé-my. Ha ani tei peje
avave-pe pejoko-vy “Ani erenhe'g€ ereiporu kwaa
e'y va'e nhe'd-py”. Upéixa ani tel peje 0jOupe.
40 Pejogweroaty ramo Nhandejary réry-py, peiko
pord heko-rupi. Ani tei pende ayvu rei rei upe-py.

15

Cristo oikove jevy va'ekwe
1-2 Tapene mandu'a katu, xe re'yi kwéry, Hesu
reroviaha va'e, Hesu Cristo rehegwa nhe'é pora
amombe'u va'ekwe-rehe. Pehendu-ma va'ekwe,
pejerovia-ma Hesu-rehe. Pene mbopy'a poti-ma

araka'e. Hesu Cristo rehegwa nhe'é perovia-
magwi omboyke-ma pendéhegwi pene rembiapo
vaikwe Nhandejary. Pejerovia rei ramo napene
resendéi ard araka'e. Ay peve ndapeikdi ard ra'e
inhe'8-py.

3 Ko nhe'¢ Nhandejary omombe'u va'ekwe xe-
vy, amombe'u jevy va'ekwe pe&-my ha dy katu
amombe'u jevy-ta peé&-my. Amombe'u ranhe-
ma va'ekwe Cristo rehegwa nhe'é pord. Ha'e
omano va'ekwe omboyke hagwd nhandéhegwi
nhane rembiapo vaikwe. Yma araka'e Nhan-
dejary omotenonde Hesu rehegwa nhe'é kwatia-
rehe of va'e. Omombe'u hagwéixa Hesu omano.™
4 Omano rire omoi itakwa-py hetekwe. Ita-
gwi o0jo'o va'ekwe-py omoi rire hetekwe omboty
itakwa roké. Upéi mokdi pyhare rire omopu'd jevy
ixupe Nhandejary omoingove jevy ixupe. Tenonde-
rupiinhe'é kwatia-rehe oiva'e oiko hagwa omoin-
gove jevy ixupe Nhandejary.* 5Ha oikove jevy-ma
ramo ojehexa uka jevy Pedro-pe. Uperire ojehexa
uka jevy doze gwemimondo kwéry-pe. 6 Upe rire
katu ojehexa uka jevy gweroviaha va'e kwéry-pe.
Quinhentos onhomboaty jave ojehexa uka jevy
ixupe kwéry. Ay peve heta vyteri of hexahare. Ha
heta ave hexahare omano-ma va'e ave.

7 Ha upe quinhentos-pe ojehexa uka jevy rire,
ojehexa uka jevy Tiago-pe. Upéi gwemimondo
kwéry onhomboaty-ma jave ojehexa uka jevy
ixupe kwéry. 8 Ha ipaha ete-py ojehexa uka jevy
Xe-vy ave. Are oikove jevy rire ojehexa uka jevy
xe-vy. Upéa-gwi mitd ohasa hi'ary oiko hagwa

* 15:3 1s53.5-12 * 15:4 S116.8-10; Os 6.2

va'e-rami xe anhembopyahu. 9 Upéixa-gwi ave
Hesu remimondo ambue kwéry imba'egwasuve
voi xéhegwi. Yma va'ekwe xe areko asy asy Hesu
Nhandejary reroviaha va'e kwéry-pe. Upéa-rehe ay
peve apyta ati. “Xe ave Hesu remimondo va'e”
ha'e ramo xe mandu'a jevy xe rekokwe-rehe ha
xe moti jevy. 10 Nhandejary ae xe poriahuvereko
ha xe rexakwaa rei-ma. Héry-py xe aiko Hesu
remimondo ramo. Ha ndareiry Xe poriahuvereko
Nhandejary. Hemimondo tee voi ko xe. Amba'apo
hetave tave enterovéa-gwi. Hemimondo va'e am-
bue kwéry-gwi amba'apove xe. Ndaha'éiry xe ae
rei xejéhegwi xe mbaraete amba'apo-vy. Cristo
xe mombaraete xe momba'apo hagwa. Upéixa-
gwi xe rapixa kwéry-gwi xe amba'apove. 11 Hesu
Cristo rehegwa nhe'é pord mate amombe'u mbe'u
peé-my va'ekwe. Hesu remimondo va'e kwéry ave
hesegwa nhe'@ mate omombe'u araka'e ave peé-
my. Upéixa voi ore, Hesu remimondo va'e kwéry
hesegwa nhe'étee mate oromombe'u. Ha peé katu
Hesu-rehe pejerovia araka'e. Ore remimombe'u-
rupi pejerovia hese.

Cristo oikove jevy-gwi kente kwéry oikove jevy
aveva'erd
12 “Cristo omano ete rire Nhandejary omoin-
gove jevy Ixupe” oro'e meme oromombe'u-vy. Upe
oro'e jave oi umi pene pa'll mygwa outro nhe'é
omombe'urei. He'i “Ndoikove jevyi omano hagwe
rire” he'i rei. Anhetegwa e'y omombe'u peé-my.
1315 Tapene mandu'a pord katu. “Omano
va'ekwe ndoikove jevyi” peje rei ramo “Ndoikove
jevyi nipo ra'e Hesu” peje va'erd mo'a Hesu-rehe.

Ha pemombe'u joavy avypa hesegwa nhe'e.
Hesu Cristo ko oikove ]evy-ma voi katu. Pende
tavy-ma voi. Peje ramo ra'e “Ndoikove jevyi
nipo ra'e Hesu” pende tavy voi. “Nhandejary
omoingove jevy-ma Cristo-pe” oromombe'u
meme Kkatu peé-my. Omano va'ekwe oikove
jevy e¥ ramo ra'e, Cristo ndoikove jevyi-ma
va'ekwe ra'e. Upéixa ramo ra'e Nhandejary
nomoingove jevyi-ma va'ekwe ixupe ra'e. Ha ore
remimombe'u Cristo rehegwa nhe'é anhetegwa
e'y ra'e. Nhandejary-rehe oro'e rei rei ra'e ore apu
ra'e hese. Ore ko ndore apui va'e voi. Anhetegwa
nhe'é voi oromombe'u peé-my Hesu rehegwa
nhe'd. Nhandejary ko omoingove jevy joty-ma
ixupe. Anhetegwa voi upéa.

16-18 Omano va'ekwe ndoikove jevyi ramo ra'e
Cristo ave ndoikove jevyi va'ekwe ave ra'e. Ha
ha'e-ta peé-my Cristo ndoikove jevyi ramo ra'e
pejerovia rei araka'e Hesu-rehe ra'e. Peiko vy-
teri ra'e pene rembiapo vai reheve, pende py'a
ky'a vyteri ra'e peiko-vy. Ha upe Hesu reroviaha
kwéry omano araka'e va'e onhehundipa-ma ave
ra'e. 19 Ko yvy-py mate ovale ramo ra'e nhande-
vy Hesu-rehe jajeroviaha, javy'are'jve va'erd ra'e
enterovea-gwi. Ndoikove jevyi ramo ra'e Cristo,
nhamano ramo oikove jevy e'j-gwi ra'e, nan-
hande poriahuverekdi ara voi ra'e Cristo. Upéixa
ramo ra'e ko yvy-py mate javy'a ara jaiko-vy ra'e.
Nhande tavy tee-ma ard ra'e jaiko-vy. Nhande
vy'are'y eterei-gwi ra'e avave nanhande poriahu-
vereko kwadi ard ra'e.

20 Oikove jevy-ma joty Hesu. Anhetegwa voi
hesegwa nhe'd. Nhandejary omoingove jevy

va'ekwe ixupe. Nhane renonde va'e voi oiko-ma
Hesu Cristo. Nhandejary omoingove jevy va'ekwe
ixupe. Ha upéa-rehe oikwaa uka nhande rekora
nhande-vy. Hesu reroviaha va'e omano va'ekwe
omoingove jevy-ta ave Nhandejary.”

21 Enterove ko yvy pygwa omano-ta petel
kwimba'e rembiapo vaikwe-rupi. Upéixa ave
enterove oikove jevy-ta petei kwimba'e rembiapo
porakwe-rupi.

22 Nhande ko yvy arigwa myamyri Adao
remiarirdre kwéry voi nhande. Upéa-gwi ha'éixa
nhamano jevy va'erd. Upéixa ave Cristo-rami
jaikove jevy va'erd. Hese jajerovia-gwi nhane
moingove jevy-ta Nhandejary. 23 Petel tel
omoingove jevy-ta Nhandejary ipy'a potl va'e
kwéry-pe.  Tenonde-rupi omoingove va'ekwe
Hesu Cristo-pe. Hesu ogwejy jevy ou-vy
ramo omoingove jevy-ta gweroviaha kwéry-
pe. 2425 Upéi katu Hesu-rehe ndaija'éi va'ekwe
mbaraetekwe Nhandejary oipe'apa jevy-ta ixugwi
kwéry. Ndaipu'akavéi-ma va'era teko vai rehegwa
jary, pytiimbOry jary ave, yvy arigwa jary ave, ary
jary ave, ko mundo jary ave, mburuvixa kwéry
ave. Ndaipu'akavéi-ma upéixa ramo ha'e kwéry.
Mba'eve-rehe ndaipu'akavéi-ma va'erd hikwai.
Oimbaraetepe'apa-ma va'era ixugwi kwéry. Avave
ndoikovéi-ma va'erd ipogwy-py. Hesu nhe'é-py
mate oiko va'era hikwai. Ha upéi katu Hesu omoi
mbaete va'erd Nhandejary pogwy-py. Mburuvixa
tee ramo-ma oiko va'erd Nhandejary. “Nde ae
Tupad Nhandejary tee” enterove he'i va'era ixupe.

* 15:20 2 Co4.14

“Ne nhe'é-rupi mate oroiko-ta” he'i va'erd ave
ixupe. Ha upe mboyve Nhandejary omol ranhe
va'erd opaixagwa Hesu pogwy-py, ipu'aka-rupi
omanda hagwa hese kwéry. Hese ija'e'y va'ekwe
gwive jepe, ixupe ohayhu e'y va'ekwe jepe ipogwy-
py joty oiko va'erd. Inhe'é-py joty voi oiko va'erd.”

26 Ha nhande katu, yvy arigwa kwéry jakyhyje
hyje jaiko-vy nhemano-gwi. Nhande jukahara-
gwi jakyhyje voi. Nhandejary mburuvixa tee
ramo ol ramo opa-tama nhandéhegwi nhemano.

Hesu oiko ramo mburuvixa ramo avave nomano

mo'dvéi-ma va'erd. 27 Upéa-rehe Nhandejary nhe'é

kwatia-rehe oiva'e he'i:

“Hesu pogwy-py Nhandejary omoi-ma opaixagwa
ko yvy pygwa, yvay pygwa, yvy arigwa
ave, pytligwy pygwa jary gwive opyta
Hesu pogwy-py. Nhandejary oipe'a-ta
ipu'akakwe ixugwi kwéry enterove oiko
hagwa Hesu nhe'&-py”*

he'i Nhandejary nhe'é kwatia-rehe. Tupd Nhan-

dejary ae katu nonhemoingéi ard Hesu pogwy-

py. 28 Tupd Nhandejary omoingo-ma rire en-
terove Hesu pogwy-py, Hesu nhe'é-py oiko-marire
enterovéa, Hesu onhemoingo jevy va'era Tupa

Nhandejary pogwy-py. Tupd@ Nhandejary omoi

ranhe-ta enterove Hesu pogwy-py. Upe rire Hesu

he'iard gwu-pe “Xe aiko-ta nde pogwy-py. Eremoi-
ma enterove xe pogwy-py. Ha xe katu anhemoi
jevy nde pogwy-py”. Upe-ma ramo Tupd Nhan-
dejary oiko va'erd mburuvixa ete ramo. Inhe'é tee-
rupi ipu'aka tee-rupi oiko va'erd enterove. Tupd

* 15:24-25 S1110.1  15:27 S18.6

Nhandejary tee mburuvixa-ma va'erd. Opa e'y
va'erd Tupa Nhandejary mburuvixa teeha.

29 Gwi pene pa'i mygwa onhemongarai uka
gwe'yi omano va'ekwe rekovia. Upe jave ol ave
pene pa'i-my “Omano va'ekwe nomoingove mo'ai
Nhandejary” he'i rei va'e. Ma'erd napembojojairy
pende reko pene nhe'é-rehe? Ndoikove jevyi ramo
ra'e omano va'ekwe onhemongarai uka rei ara
araka'e omano va'ekwe rekovia.

30-31 Ha ore katu, orohasa asy meme Kkatu.
“Hesu oikove jevy-ma” oromombe'u-gwi ore mbo-
hasa asy hikwai. Ndoikove jevyi ramo ra'e
omano va'ekwe, ahasa asy rei ard ra'e aiko-
vy. Omano va'ekwe omoingove jevy joty Nhan-
dejary. Upéixa-gwi ndahasa asy reiry aiko-vy.
Cada ko'é ko'é xe mbohasa asy. “Xe juka-tama”
ha'e jave xe py'agwapy-ma, avy'a vyteri. Xe
re'yi kwéry, Hesu reroviaha va'e, pejerovia-gwi xe
remimombe'ukwe-rehe xe mandu'a ramo pende-
rehe xe avy'a voi. Peteixa jajerovia Nhandejary
Hesu Cristo-rehe upéa xe mbovy'a joty ahasa asy

jave. 32 Ha ko'a-py ave Efeso tetd-my haimete-ma
xe juka va'ekwe hikwai. Mymba poxy nhande
jukahard-gwi nhane renohé va'e-rami aiko ko'a-
py. Xe ndive onhe'd poxy poxy va'e pa'i-my
aiko ramo “Xe juka-tama” ha'e mo'a jevy xéjehe.
Tekoha rei-rupi aiko ramo ra'e upéixa, Xe tavy rei
arara'e. Hesu oikoveha-rupi ae aiko katu. Omano
va'ekwe ndoikove jevyi ramo ra'e iporave ara ra'e
jaiko ramo ra'e teko rei nhe'g@-rupi. “Ko'€ ramo
nhamano-ta para'e. Jakaru katu, jaka'u katu” he'i
rei Hesu reroviaha e'yha. Ha omano va'ekwe

ndoikove jevyi ramo ra'e anhetegwa ra'e inhe'd.”

33 Ani pejejavy tel. Ani ereheja avave pene
mbotavy rei tei. “Hapixa tavy ndive oiko va'e
oipe'a gwapixa rekoha ha'e ave” jaikwaa meme.
Anipenhembotavy reitel. 34 Taperova katu pende
rekoha. Anive pene rembiapo vai reheve peiko
tel. Of pene pa'i mygwa Nhandejary reko kwaa
e'y va'e. Pemombe'u e'y va'e ixupe. Ma'erd-gwi
napetiry upéa-rehe? Pende rekoha porad ramo
pembojerovia va'era Hesu-rehe pene pa'ti mygwa
kwéry-pe. Taperova katu pende rekoha.

Mba'eixagwa pa oikove jevy va'e rekora?
(Rm8.10-11; Fp 3.21)

35 Gwi pene pa'u mygwa a-rami oporandu
va'erd “Mba'éixa oikove jevy-ta? Mba'eixagwa
oiko va'erd hetera omoingove jevy ramo?” opo-
randu va'era. 36 Upéixa peporandu ramo, napene
arandu pordi, xe re'yi kwéry. Mba'e ra'ji nhan-
hoty. Ndaha'éi mba'e ra'yi jevy jahexa va'era.
Ojeka ranhe ara henhdi hagwa. 37 Tuvixa va'e
nanhanhot§ mo'adiry. Mba'e ra'ji meme nhanhoty.
Ha ndaha'éi peteixa mba'e ra'yi. O1I trigo ra'yi. O1
kumanda ra'yi. Ha'yi ambue mbue va'e nhanhoty.
38 Nhandejary ae katu omohenhdi kwaa mba'e
ra'yi-gwi temityrd henho6i hagwd. Hemimbota-
rupi petei tei-pe ome'8 imata teera.

39 Ndapeteixai ave to'o. O nhande ro'o. Of ave
mymba ro'o, gwyra ro'o, pira ro'o. Opamba'e ro'o
oi. 40 Upéixa ave ndaha'éi peteixa oiko va'e oikove
va'e ndive. Oi yvay pygwa va'e. Oi ave ko yvy
arigwava'e ave.

* 15:32 1s 22.13

41 Ndapeteixairy ave hembipe va'e kwéry. O1
kwarahy resaka. Oi jasy rembipe. O1 ave jasytata
rembipe. Petel tel jasytata rendy oiko ambue
mbue onhoendy-gwi. 4243 Upéixa ave Nhandejary
omoingove va'era omano va'ekwe-pe. Nhamano

ramo nhane retekwe inemba va'erd voi. Nhane
momgove jevy-ma ramo nhande reterd ine e'y

va'erd. Jahexase e'§y va'e voi nhande retekwe,
nhanhoty va'e ixupe. Ndovalevéi va'e. Hu'limba-
ma nhande retekwe. “Ivai eterei” ja'e-ma hese.
Jaikove jevy-ma ramo ipord va'erd nhande retera.
Nhandejary opu'akaha reheve nhane moingove-
gwiipord pordva'erd nhande retera. 4 Yvy pygwa
voi nhande retekwe. Nhanhoty ixupe. Oikove
jevy-ma ramo yvay pygwa oiko jepe nhande
reterd. Nhaime jave ko yvy-py, nhande rete
yvy arigwa voi. Nhane moingove jevy-ma ramo
Nhandejary, Nhe'@ Marangatu tee va'e omoingo-ta
nhande-vy nhande retera yvay pygwara.
45 Nhandejary kwatia nhe'é ko'a-rami he'i:
“Nhandejary ojapo va'ekwe kwimba'e ypyra.
Hekove va'e kwimba'e ypy. Héry va'e
Addo*
Ko'dygwa kwimba'e héry va'e Hesu ndaha'éi Ad&o-
rami. Imarangatu ete va'e. Omoi uka kwaa va'e
opamba'e. Ou va'ekwe kwimba'e reko oiporu-
vy. Yvdy pygwa voi Hesu. 46 Upe mokdi
kwimba'eixagwa ave nhande. Oiko ranhe nhande
rete ko yvy arigwa. Upe rire ae katu oiko ara
nhande reterd yvdy pygward. 47 Ha kwimba'e ypy
ko yvy ari gware voi. Yvy ku'i-gwi Nhandejary
ojapo ixupe araka'e. Ko'dygwa kwimba'e ae, Hesu

* 15:45 Gn 2.7

yvay pygwa voi. 48 Ha'e-ta ave pe&-my entéro ko
yvy arigwa va'e kwimba'e ypy oiko hagwe-rami.
Hete yvy ku'i rei. Hesu reroviaha Hesu-rami voi
oiko va'erd. Yvay pygward meme. Hesu rete-rami
yvay pygwa meme hetera.

49 Ko'dy nhande rete kwimba'e ypy rete-rami.
Yvy ku'i gwigwa ave nhande rete. Upéixa ave
nhane moingove jevy ramo Hesu rete-rami
nhande reterd oiko va'erd. Yvay pygwa voi jaiko
va'era.

50Pene mandu'a pord kena ko xe remimombe'u-
rehe, xe re'yi kwéry, Hesu reroviaha va'e kwéry.
Tupad Nhandejary renda-py nhande ruvixa va'e
ol ha-py nogwahé mo'di ine va'erd. Upéixa-gwi
nhande rete ko yvy arigwa, nhande ro'o, nhande
rugwy gwive nogwahé& mo'ai henda-py. Ine e'y
va'e mate ogwaheé va'era upe-py. Onhembopyahu
jevy-ta nhande-vy nhande rete.

51 Pejeapysaka pord Lkatu xe nhe'8-rehe.
Nhandejary reminhongatukwe-rehe apombo'e-ta
kuri. Nhande, Hesu reroviaha kwéry Nhandejary
ohekoviard jevy va'erd nhande rete kwéry. O1
ard Hesu reroviaha va'e ndohupityi va'erd jepe
omanoha. Hete ohekoviard va'erd ave ixupe
kwéry. 52 Sapy'a ete, nhande rekoviard-ta. Tesa
piri-rami ndahi'are mo'diry. Hemimbygwasu paha
omonhe'é jave nhande rekoviard-ta Nhandejary.
Omonhe'é-tahemimbygwasu. Ha upéi katu entéro
Hesu reroviaha omano va'ekwe gwive oikove
jevy va'erd. Omoingove jevy-ta Nhandejary ixupe
kweéry. Omoingove jevy-gwi Hesu reroviaha rete
gwive ine e'y va'erd. Ha upe jave jaikove vyteri

ramo, nhande rete rekoviaro-ta. Nanhamanoveéi-

ma va'erd. Ine e'y-ma va'erd nhande retera.

53 Upéixa voi tekotevé ohekoviard ko nhande
rete ine va'erd. Nhande reterd yvay pygwa
ine e'y va'erd ome'é-ta nhande-vy Nhandejary.
Ko nhande reko yvy arigwa ohekoviard-ta ave
nhande-vy. Yvay pygwa reko nhande rekord opa
e'y va'e ome'é-ta nhande-vy Nhandejary.”

54 “Nhande rete ine va'erd oiko-ma ara ine e'y
va'erd, ha nhande reko yvy arigwa oiko-ma
ard yvay pygward. Upe jave oiko va'erd
Nhandejary kwatia nhe'd he'l va'ekwe:
Tupd Nhandejary oiko-ma ramo nhande
ruvixa enterove omanove e'y va'erd. Ojoko-
ta nhandéhegwi nhane manoharagwe.
Nanhane mbohasa asyvéi va'erd nhane
manoharagwe.”™

55 “Nhande jopi va'e-rami oiko nhande-vy nhe-
mano. Nhandejary ae nhane moingove jevy
va'erd. Upe ramo opa va'erd nhandéhegwi
nhemano.”™

56 Ay ae katu nhane rembiapo vaikwe-
rehe nhemano oiko nhande-vy. Nhandejary
nhe'é Moisés remimombe'ukwe nhahendu-gwi
jaikwaa upe va'e. 37 Nhandejary ae omboyke-ma
nhandéhegwi nhane rembiapo vaikwe. Nhane
mombaraete pono jakyhyje nhemano-gwi.
Tanhatima pord pord katu ixupe. Hesu Cristo
oiko-ma nhane resendeha-gwi nhane mbopu'aka
nhane mombaraete-gwi heko pora-rupi jaiko pora
hagwa.

* 15:53 1 Co 15.24-26 * 15:54 Is 25.8 * 15:55 Os13.14

58 Ha'e-ta jevy peé-my xe re'yi kwéry, Hesu
reroviaha va'e kwéry, xe rembiayhu va'e kwéry,
tapeiko pora katu. Pepyta katu Hesu rape-rupi.
Ani pejere tape pora-gwi. Tapende kyre'y Nhan-
dejary rembiapo apo-vy. Ani pene ate'y Nhan-
dejary rembiapo pejapo hagwa. Opa hembiapo
pejapo va'e gwive ndaha'éi pejapo rei va'e. Ixupe
gward ae pejapo. Upéa nipo peikwaa pord ra'e.™™

16

Pemono'o plata peipytygwo hagwa Hesu rerovi-
aha va'e kwéry, judeu yvy rupigwa kwéry

(2 Co08.1-5)

1Ha kwatia-rehe pehai va'ekwe xe-vy no'a peje
xXe-vy: “Ore ave oroipytygwdse Hesu reroviaha
va'e kwéry, Judéia yvy rupigwa kwéry. Upéa-
rehe oromono'dse ore plata hesegwara” peje xe-
vy kwatia-rehe. Ipord, pemono's katu. Galdcia
yvy pygwa, Hesu reroviaha va'e-pe amombe'u
va'ekwe omono'd kwaa hagwa oplata. Upéixa
ave pejapo. 2 Domingo meme, pemono'd plata.
Heta ogwereko va'e tomono'd heta. Ha mixi
ogwereko va'e mixi mate tomono'd. Upéixa
pejapo pono aju-ma ramo peheka heka pene
remime'érd. 3 Agwahé rire amondo-ta pene
remime'égwe kwéry Jerusalém tetd-my. Peiporavo
pene pa't mygwa ogweraha hagwa. Ahai-ta ave
ikwatiard ondive ogweraha hagwa. 4 Ha pe-
johu pord ramo, xe ave aha ard pene remime'éra
heraha-vy. Xe ndive oho ard pene rembipora-
vokwe.

* 15:58 1Ts4.13-18  15:58 G16.9

Mbava'e tipo ojapo-ta Paulo

5 Ahasa-ta aha-vy Macedodnia yvy-rupi. Upe
rire ae apyta-ta pene ndive. 6 Xe arese pene
ndive. Ikatu ramo apyta va'erd arapyahu ahasa
hagwa pene ndive. Upe rire xe pytygwo va'erd
ahasave hagwd mamo ahase ha-py mombyryve
aha hagwa. 7 Nagwahé mo'di vyteri pende ha-py
pya'e aha hagwa. Ajukwe-vy katu xe are-ta pende
ha-py. Upéa-gwi aha'ard aha hagwa upe-py. Nhan-
dejary oipota ramo xe are-ta pene ndive. 8 Ay ae
katu aha'ard-ta ko'a-py, Efeso tetd-my. Aretegwasu
pentecostes ahasase ko'a-py. 9 O1 heta ko'a pygwa
Nhandejary nhe'¢ ohenduse va'e. Amombe'u
mbe'u ixupe kwéry aiko-vy. Aikwaa uka pordve
rave ixupe Nhandejary Hesu rehegwa nhe'€. O1
ave heta xe-rehe ija'e'y va'e, “Hesu nhe'é pene
mbotavy va'erd” he'l ipoxy-vy xe remimombe'u-
rehe hikwai.

“Pemogwahé pora kena Timoteo, Apolo ave” he'i
Paulo
10 Xe ramigwa Timoteo ave omombe'u mbeu
Hesu rehegwa nhe'd. Upéixa-gwi ogwahé-ma
ramo pende ha-py Timoteo, pepytygwo katu ixupe.
Pembovy'a ixupe opyta pord hagwa pene ndive.
11 “Ipyahu eterei-gwi nahendu mo'ai inhe'€” ani
peje tel hese. Ani pepyrii tel inhe'é-rehe. Pepy-
tygwo Ixupe ave pembopy'agwapy ixupe ogwahé
jevy pord hagwa ko xe ha-py. Ahexa nga'u ixupe.
Nhande re'yi kwéry ndive ou va'erd. Aha'ard
aiko-vy ixupe kwéry ko'a-py. 12 Ha nhande ryke'y
ramigwa Apolo ave. Ajerure meme ixupe oho

hagwa pende ha-py. “Tereho katu Corinto teta-
my, Hesu reroviaha va'e kwéry erehexa hagwa.
Tereho nhande ryvy kwéry ndive” ha'e meme
ixupe. Ha “Ko'dy ndikatui aha upe-py” he'i xe-vy.
Ome'éha Ora-py oho-ta pende ha-py.

Kwatia nhe'épahard ohai Paulo

13 Penhangareko katu pendéjehe pono pene
mbojere Cristo rape-gwi. Pejepyhy katu Nhan-
dejary-rehe. Tapenhembopy'agwasu katu. Tapen-
hemombaraeteve katu peiko pord hagwd Hesu
reko-rupi. 14 Tapejohayhu pora rei katu peiko-vy.

15 Ha Estéfanas, Grécia pygwa peikwaa ave
para'e. Hesu-rehe ha'e ojerovia rire ae, hetd
mygwa kwéry ave ojerovia ave. Hoga pygwa ave
peikwaa para'e. Hesu reroviaha va'e kwéry-pe
oipytygwd tygwd oiko-vy hikwdi. 16 Pehendu kena
Estéfanas nhe'é, xere'yi kwéry, Hesureroviahava'e
kwéry. Indive ol va'e nhe'é ave pehendu katu.
Ha'e kwéry omombe'u pord Hesu rehegwa nhe'é.
Tapeiko ave inhe'é-py.

17 0gwahé-ma xe renda-py Estéfanas. Ogwahé-
ma ave Fortunato, Acaico ave ogwahé&-ma. Upe
mbohapy va'e rexa-vy avy'a eterei. Ha'e kwéry xe
pytygwo pord ko'a-py. Pe€ peime mombyry eterei
Xehegwi xe pytygw0 hagwd. Ha'e kwéry pende
rekovia ol ko'a-py xe pytygwd va'e. 18 Xe mbovy'a
xe mokyre'y eterei aiko pordve hagwa Nhandejary
rape-rupi. Peé ave pene mokyre'j ave araka'e ha'e
kwéry peiko porave hagwa Hesu rape-rupi. Pe-
hexakwaa rei katu ixupe kwéry hemikotevé-rehe.
Tapejeapysaka katu ave inhe'é-rehe.

19 Hesu reroviaha va'e kwéry Asia pygwa
imandu'a va'ety omondo uka pende ha-py.
Aqiiila, hembireko Priscila ave imandu'a va'ety
omondo uka-ta ave pende ha-py. Aqiiila réga-py
ojogweroaty va'e Hesu reroviaha imandu'a va'ety
omondo uka-ta ave pende ha-py. Hesu réry-py
omondo uka peé-my. 20 Hesu reroviaha ko'a-py oi
va'e ave omondo uka-ta peé-my imandu'a va'ety.
Penhoanhukwavad kwava rei katu pehexa uka
hagwd pene mandu'aha Hesu reroviaha va'e-
rehe. 21 Ay xe ave xe mandu'a va'ety amondo-ta
ave pende ha-py. Xe voi ajapo xe réry xe po-rupi.

22 01 ramo Nhandejary Hesu Cristo-pe ndo-
hayhui va'e tombohasa asy katu ixupe mombyry
0jéhegwi omondo-vy Nhandejary. Ha Hesu-pe ae
xe ha'e “Eju kena, xe Jary.”

23 Nhandejary Hesu Cristo tapende rovasa pora
katu pende rexakwaa rei-vy. 24 Apohayhu voi
Hesu Cristo réry-py. Amém. Opa xe nhe'é.

